
LIKÁMWISI

 Mbote, baninga. Ezali litomba ya kozala lisusu awa na
ntongo oyo. Pe nazalaki…bayébisaki ngai ete bazaláki na

liyangani moko libánda-na-momesano, pe ezwaki mwa maloba.
Pe balingaki náyá koyoka mwa maloba yango, ya oyo e…soki
nazalaki na likambo ya koloba to kotelemela yango, na ntina na,
balobaki ezalaki na likambo moko na ntina na masolo, bazalaki
namwamikakatano. Nakanisi ete ezali malamumpenza, ndenge
wana. Nandimi yango. Boye epesi ngai libaku malamu, oyo
nakoki ko…
2 Bato bazali ebele mpenza, nabanzi ezali bato pene na nkama
motoba oyo bazali na molongo ya kozela, sikawa, bomoni,
masolo na moto moko moko. Pe, na bososoli ya bomoto,
nazali na esingisi ya maloba na ngai, ya kotikala ná moto
moko moko kino tozua eyano kouta na Nzambe, mpo na moto
yango, bomoni. Na bongo soki osali yango, okoki kozala na
moto moko wana na molongo ya kozela mpo, ntango mosusu
ná moto moko wana, kozela mpóso mibale to misato mpo
na moto moko wana, bomoni, kino ete tózua mpenza eyano
kouta na Nzambe; kokutana elongo, kobondela elongo; kozonga,
kokabwana; kokutana lisusu, kobondela elongo, kino tokozua
YANGO ELOBI NKOLO mpo na moto yango. Ee, na ntango
wana, kotala makambo mosusu yango.
3 Sikawa na lolenge oyo, ndenge nasosoli yango, malamu,
ezali ete moto na moto akokoma malómbo na bango, ézala átá
nini, boye bapésa yango kaka na ngai. Pe tika názua yango,
na bongo nábóndela mpo na malómbo yango, na sima nde
nakoki kobenga bato yango na esika oyo…Ezaláki—ezaláki
nde ndenge wana esalemaki? [Ndeko Neville alobi: “Amen.”—
N.D.E.] Sikawa, yango, ezali malamu. Bomoni, na bongo ntango
názozela ná moto moko oyo, nakoki kozua bato mokama, nkama
mibale, bobele na oyo moko, etónga oyo awa, wana nazozelela
motomoko.Mpo, lolengewana, nde ekopesa ngai libakumalamu
ya komona bato mingi. Na—nasepeli na yango mpenza. Moto oyo
azuaki likanisi yango, ee, nandimi ete ezalaki likanisi malamu
mpenza. Ezali malamu.
4 Na bongo sikawa, mpóso oyo, na lolenge moko boye, ezalaki
na motuya mingi mpo na ngai, mpóso mibale to misato oyo eleki.
Na—nakendeki liboso naNkolo na biso, ndenge bozali kosósola.
5 Kasi, nakanisi, liboso tobanda liyangani, nakanisi na…Pe
ya liboso nayebi, nazali na nkoko na ngai moko awa esika moko
kati na ndako oyo, pe ntango mosusu…Soki azali Branham,
azali mobulu, ákokima-kima awa epai moko, ntango mosusu,
boye ye nde—ye nde asengeli kozua mitíndo oyo, boye azali

zinga-zinga awa na esika moko. Nakanisi ete mosala ya kobulisa
bana ezali, pe mpo na ba-mamá mosusu oyo bazali na bana na
bango. Ee, soki Ndeko Teddy, nabanzi ezali ye, akoki koya kobéta
piano, pe tokoyemba loyembo na biso ya momesano ya kala, ya
mosala ya kobulisa ba-bebé:Memá bango.
6 Sikawa, bato mingi, na mangomba mingi, bamwángisaka
mai likolo na ba-bebé. Kasi biso tomekaka kolanda bobele
lolenge ya Biblia, kokokana mpenza na lolenge oyo nayebi
kolanda Yango. Sikawa, esika moko te na Biblia bamwángisaki
mai likolo na mokóló, koleka boni bebé. Pe ezalá na esika moko
te, komwángisa mái esilá kotindama na Nzambe, na bebé to
mokóló.
7 Kasi, na Biblia, ezali na esika oyo bamemelaki Yesu bana
mike, pe Ye asémbolaki maboko na Ye, atiaki yango likolo ya
bana mike, apambolaki bango, pe alobaki: “Bótika bana mike
bayáka na Ngai.” Sikawa yango nde lolenge na biso—na biso
ya kosala yango awa. Sikawa, lokola basali na Ye, tomemaka
bobele bango liboso—liboso na Nzambe, na libondeli; pe soki
ezali na moto moko awa oyo azali na bebé na ye oyo abulisami
naino te…
8 Tondimaka te likambo ya kobatisa ba-bebé yango, ata na
lolenge nini. Mpo, bazali na lisumu te. “Babotami na lisumu,
basálemi na lisumu-ya-nko, bayei na mokili ná lokuta na
monoko,” kasi bazali na likambo ya kobongola motema te. Pe
libatisi ezalimpo na kobongolamotema pe bolimbisi yamasumu.
Na bongo, bango ba-bebé bazali na eloko ya kobongolela
motema te; pe ntango Yesu akufaki na ekulusu, Apetolaki
masumu nyonso. Bongo sika na ntango tokoli pe toyebi ete
tosengéli kobongola motema mpo na makambo tosalaki, na
ntango wana nde tozali, pe tososoli ete Klisto, Oyo akufaki
mpo na biso…Bebé moke wana akoki kososola yango te, ete
Klisto akufaki mpo na ye. Kasi ntango tokoli mua moke mpo
na kososola ete Klisto akufaki mpo na biso, na ntango wana nde
tozuaka—tozuaka libatisi mpo na kufa na Ye pe tosekwaka mpo
na lisekwa na Ye. Soki Nkolo alingi, lomingo ekoya nakolobela
yango, Nkolo…soki Nzambe alingi.
9 Sikawa, yango wana, tomemaka bango pe tobulisaka bango.
Ba-mamá nyonso, mangomba nyonso, bindimeli nyonso, lángi
ya loposo nyonso, eloko mosusu nyonso, tobulisaka bana mike
nyonso epai na Nkolo Yesu Klisto.
10 Sikawa, Ndeko Teddy, soki okoki koyembisa biso loyembo
oyo: Memá bango, soki okolinga. Malamu, tika biso nyonso
sikawa.

Memá bango, memá…bango,
Memá bango…
Memá bango, memá bango…

11 Na emononeli oyo nazuáki, bobele sima na kokende yamama
na ngai, yango nde nazalaki koyembisa, loyembo wana, ezali:
Memá bango, ntango banamike, bóya na bango.

Okolinga koya, Ndeko Neville?
12 Nayebi mwana mobali oyo. Billy alobi: “Kokweisa ye te.”
Ye…Oyo azali William Branham, ezali ba William branham
misato nde batelemi awa elongo,mabotamisato, nkombomisato.
Azali kotala-tala ngai, na ntongo oyo. Ezali na eloko moko kati
na ye, oyo ezali lokola mwana mobali moko ayebi na ye mabe te.
Pe, nkombo na ye William Paul Jr. Na bongo tozali na matondo,
ngai nazali na yango na ntongo oyo, ya kopesa na Nkolo Yesu,
kouta na maboko ya tata na ye (mwana na ngai), nkóko na ngai,
mpo na bomoi ya mosala; mapamboli ézala likolo na tata pe
mama na ye.

Tógumba mitó na biso.
13 Tata na biso ya Likolo oyo atondi na Ngolu, nayebi ete
nakomi kopusana mosika na nzela, ntango namemi nkóko na
ngai na loboko na ngai.
14 Kasi nazokokanisa na ntina na Yakobo, ntango amemáki ba-
nkóko na ye, Efraim ná Manasé, na mabólóngo na ye, wana
akómaki mobange; apambolaki bana yango, pe akabolelaki
bango mapámboli ya molimo oyo ezali koumela kino lelo oyo.
Lolenge akutanisaki maboko na ye longwa na moko, kino na
mosusu, kolongoláká lipamboli longwa na Bayuda kino na
Mabota, na ekulusu. Tika ete Nzambe ya Lola ábéléma pene
sikawa.
15 Nkóko ya mobali oyo Osili kopesa ngai, Nkolo, na nzela ya
mwana na ngai ya mobali ná bokilo na ngai ya mwasi. Nazali
kokanisa ndenge azalaki mwasi-ekomba, akokaki kozwa bana
te, pe ntango tozalaki koya mokolo wana kolongwa Yakima, na
Washington, ntango azalaki kolela, pe alobaki: “Nazali mpenza
na mposa ya kozala na bebe.”
16 Molimo na Yo ekotaki na motuka, pe kuna nalobaki:
“Okozua ye.” Pe lelo namemi mwana-mobali moke kitoko oyo na
loboko na ngai: Liloba lilobami na Yo, elaka na Yo.
17 Sikawa, Nkolo, na bosáwa ya misala na biso, totii bebé oyo,
na nzela na kondima, na maboko ya Nkolo Yesu; mpo lokola
Ye, azali awa na lolenge ya Molimo Mosantu, ámema bebé oyo
na maboko na Ye pe na kobatelama na Ye, pe ákamba ye na
bomoi mobimba. Pesa ye bokólongono pe makasi, bomoi molai,
soki Okoumela kozonga. Pe tika ete bebé oyo ásálá mosálá mpo
na nkembo na Yo. Tika ete Nguya ya Nzambe na bomoi ézala
likolo na mwana oyo. Soki akóli pe akómi moto, pe Yesu aumeli
kozonga, tika ete áteya Nsango-malamu. Nguya ya Nzambe, oyo
epesaki ye na mama ná tata na ye, tika ete Élongwa na ye ata
moke te.

18 Pambola papa na ye pe mama na ye. Tika ete bábókolama,
oyo…Tika ete ábókolo bebé oyo na bozali ya Boklisto. Ete,
makambo nyonso ya bomoto oyo bakoki kolakisa, tika ete
mwana oyo ázala na yango.
19 Sikawa, Billy Paul Branham Jr. moke, napesi yo na Nzambe
na-Nguya-nyonso, mpo na kobulisama, na Nkombo na Yesu
Klisto. Amen.
20 Ezalaka na eloko moko na ntina na ba-bebé mike, oyo
ezalala, nakanisi, na bopolo mpenza!
21 Nakanisi lisusu Loyce, aleláki pe akangáki maboko na ye
makasi. Azalaka motema likóló mpenza. Loyce awuti koleka
na minyoko ya makasi, mwa elenge mwasi moko ya Kentucky
oyo azaláki mpenza na bomoi ya mpasi. Pe ye…Na mpokwa
moko, Yesu amonanaki na ye, wana atelemaki namalili. Pe ayáki
mbángu na ndako, pene na minwí, ye ná Billy, sima na bango
kobálana. Pe bango…kuna, pembeni na kiti ya kofanda-ya-
bisika-mibale, nazingaki ye na loboko na ngai pe nakambáki ye
epai na Nkolo Yesu.
22 Azalaki na mposa makasi ya kobota bána. Basilaki kobalana
eleki mibu mingi. Pe, mokolo moko, toutaki na Yakima, azalaki
mpenza kolela. Ezalaki…Molimo Mosantu eyáki pe eyebisaki
ye likambo ya bokono ya basi oyo azalaki na yango, esalaki…
ntina oyo akokaki kobota bána te. Bongo MolimoMosantu ayáki
lisusu, pe alakelaki bokono yango ya basi mabe pe apésaki ye
lipamboli. Nauti kobulisa ye sikawa. Ezalaki na…
23 Nazali na mwa makambo nakomi awa, oyo nalingi kolobela
yambo, liboso tótánga makomi. Ya liboso, ezali mayangani
ekoya, nakomáki yango. Ezali nde lomingo ekoya, soki Nkolo
alingi. Nayebi ete ba-nzela ebandi kokóma moselu na ba-glace
pe kobéba mpenza.
24 Pe tozali na bato awa; bauti na Georgie, na Alabama, na
Floride, na Ohio, pe na Illinois. Pe—pe etónga moke na bato oyo
esalemi na bato bauti bisika ndenge na ndenge.
25 Bato mosusu bayebisi ngai, balobi: “Nalekaki pene na
losambo na yo kuna, Billy, na ntongo wana. Ezali na ba-numero
ya mituka kouta na ekólo mobimba awa.”

Nalobaka: “Iyo.”
26 Moko awa pe mosusu kuna, ezali lolenge wana nde Mwasi-
na-libala akozala, nakanisi. “Bato mibale bakozala na elanga;
Nakozuamoko, nakotikamoko,” bongo na bongo.

Pe na—nalingi te bato bátámbwisa mituka na ba-nzela
moselu ya ba-glace.
27 Nayebi ete ngai pe, bobele sima na Nowéle, nako—nakosala
mobembo, kokende na elanga, soki Nkolo alingi. Nazali na
mayangani pene na zomi namitano esili kobongisama sikawa.

28 Nalingi pe koyebisa ete, lomingo ekoya, soki Nkolo alingi,
nalingi koteya Liteya moko ya kafukafu mpenza, mpo na ngai.
Mpóso oyo pe mpóso eleki, nazalaki koyekola histoire ya Biblia.
Pe nalingi koteya likolo na Boklisto Kotelemela Bopakano,
bongo, to,Losambo Ya Bikeko; lomingo ekoya.
29 Na sima, lomingo ekolanda ezali mokolo ya Butu ya Nowéle,
lomingo ekolanda; pe, nalingi koloba, lomingo sima na mpóso
moko, bólimbisa ngai. Lomingo, sima na mpóso moko, ekozala
mokolo ya Butu ya Nowéle. Sikawa soki natei Liteya moko, pe,
baninga na ngai mosusu baoyo bautaka Alabama, Mississippi,
Georgie, pe zinga-zinga ndenge wana, na ntembe te, bana mike
bakosepela te na butu ya Nowéle. Pe soki Nkolo atii na motema
na ngai koteya Liteya ya Nowéle na losambo, boye nakosala
yango, soki Nzambe alingi, nalaki na moto nyonso oyo azalaka
libanda na engumba, bomoni, nakotindela bino bande yango
ngai moko, bomoni. Boye ekosengela na bino te kotika bana na
bino na mpokwa ya Nowéle, mpokwa ya Butu ya Nowéle. Na
boye nako—nakotindela bino bande yango, lokola matóndi na
ngai, bomoni, ya liyangani yango. Na boye bóbosana yango te.
30 Likambo mosusu, boyebi, bo—bokoki kozela te ete bato
nyonso bándimamakambo nyonso olobaka. E—esalemaka nango
lolenge wana te.
31 Na ntongo oyo nabosanaki, wana nazalaki kosala nokinoki,
mpo na koya awa. Esalemaki ete natálaki…Ndeko Wood
amemaki mwasi na ngai ná bango awa. Na—natálaki, pe ntango
ya kobanda liteya awa etikalaki moke mpo na ngai kobéngama.
Pe bayebisaki ngai, Billy abengaki ngai lobi na butu, pe alobaki
ete balingaki náya awa na ntongo oyo, mpo náyoka botangi ya
masoló ya likita ya suka euti kosalema.
32 Nalingaki kolobela histoire moko, kaka mpo námeka
kosémbola likambo moko nalobaki. Ata omeki kotalisa likambo
polele ndenge nini, ekozala kaka na moto moko oyo akososola
yango te. Ezali oyo etali bitumbelo kati na losambo. Bomoni?
Moto moko alobaki: “Ndeko Branham andimaka likambo ya
etumbelo kati na losambo te.” Nandimaka solo likambo ya
etumbelo na losambo. Bomoni? Kasi bitumbelo ezalaki esika
bato bazalaki koya kobondela te. Kobénga bato na etumbelo
etikálá kosalema te, na eleko moko te, na Biblia. Likambo ya
ndenge wana ezali te.
33 Pe nakolakisa bino, na lomingo ekoya, na histoire ya
lingomba ya ebandeli, ntina nini kobenga bato na etumbelo
ezalaki te kati na losambo. Mpo, kokweya na mabólongo na
etumbelo ezali lolenge ya kosámbela ya bapakano, ezali likanisi
ya Boklisto ata moke te. Sikawa, nakolobela pe yango, lomingo
ekoya. Kasi bitumbelo ezalaki te na lingomba ya ebandeli,
mpo na kobenga bato na etumbelo. Eloko moko te ezalaki
bobele eteni-ya-ndako yampamba. Esili wana. Ekulusu te, eloko

moko te, eloko moko te ezalaki na eteni-ya-ndako yango, kaka
mabelé mpamba. Bato yango bazalaki li—Lingomba pantekote
na ebandeli, ndenge nakotálisa bino na nzela ya bakomeli ya
mambi-ma-kala ya ndenge na ndenge, lomingo ekoya, soki
Nkolo alingi. Pe nakotalisa bino yango na makomi ya Église
Des Premiers Pèlerins ya Ironside, pe Les Deux Babylones ya
Hislop, náBa-tata Liboso na Nicée, Likita ya Nicée, oh, mingi na
bango mpenza, makomi ya Hazeltine ya lingomba ya ebandeli,
ná bamosusu, bomoni.Mpo na kotalisa ete esikamoko te…
34 Ata na Irlande, esika nakendeki kotála mboka, na losambo
oyo Bakatoliko bapesá nkombo ya mosantu moko Katoliko,
Santu Patrick, kasi esika ata moko te na histoire elobeli likambo
yango. Ete Santu Patrick atikala kozala eloko mosusu te bobele
motemeli lingomba ya Roma. Ezali na esika moko te. Moto moko
te akoki kolakisa histoire moko oyo ekotalisa yango, ete—ete
azalaki Mokatoliko. Ye, biteyelo na ye, na ye nyonso ezalaki
na Irlande ya Nordi. Na bongo ntango nkumu Mokatoliko oyo,
akómaki na Angleterre, abomaki bato ya Santu Patrick nkóto
zomi. Pe losambo yango ezali kaka na esika wana tééé lelo,
biteyelo na ye, nyonso na Irlande ya Nordi.
35 Pe esika boyokaka elobamaka ete: “Santu Patrick akimisaki
ba-nyoka nyonso libanda na Irlande,” boyebi nini nde yango
ezalaki, bosolo ya makambo yango na histoire? Azalaki kondima
Nkitela, ete ezalaki na nguya ya kolokota ba-nyoka, kosimba ba-
nyoka. Yango nde ntina oyo elobamaka, ebandaki.
36 Pe ndenge Petelo abákamaki na ekulusu, motó na nse, na
Roma, ekomami na buku ya ba-martyre te. Pe nalukaki na
moko moko, bisika nyonso, pe natángaki ba-buku ya bakomi
ya histoire, nyonso oyo nayebi, kasi Likomi ata moko te elobaki
ete Polo to Petelo abomamaki na Roma. Ezali biyambweli. Ezali
lingomba ya liboso ya Roma nde ebandisaki likambo yango, kasi
ezali Solo te. Bomoni?Makambo ezalimingimpenza. Nakolobela
yango lomingo ekoya.
37 Bongo likambo mosusu oyo nayokaka mingi, na ntina na
yango, moto moko ayebisaki ngai, motei monene moko ya
kafukafu, alobaki: “Ndeko Branham, mpo na nini otikaka basi
kimia te?” Alobaki: “Oyebi, bato bazuaka yo lokola mosakoli.
Mpo na nini olakisaka bango makambo minene ya molimo te?”
Moto yango akoki kozala awa. Soki ezali bongo, nalingi ete
óyoka oyo, ndeko. “Mpo na nini olakisaka bango makambo
minene ya molimo te, esika omataka, tika pe bango, bámata
wana, na esika ya koyebisaka bango makambo ya kokáta suki na
bango te, pe lolenge ya bilamba basengeli kolata?”
38 Soki ozali awa, to okoyoka bande oyo, ndeko, soki nakoki
kobimisa bango na étéyelo ya bana mike te, ndenge nini
nakolakisa bango algèbre? Bazangi nsoni pe lisosoli ya bomoto
oyo basengeli na yango, ya kotika ata suki na bango kokóla, pe

kolata bilamba lokola basi mpenza, ndenge nini okoteya bango
makambo ya molimo? Bomoni? Ya solo. Bayebi naino ya liboso
te, bayebi ba-ABC te. Bongo óluka kotangisa bango makambo
ya likolo, kopesa bango malakisi ya bobóngo, na ntango bayebi
ABC te? Tóyekola naino ba-ABC, na sima nde toko—tokokóba na
oyo wana.
39 Sikawa, na mpóso eleki bozalaki na—na moto moko monene
awa na eteyelo, oyo azuaki esika na ngai. Ezalaki NdekoWilliam
Booth-Clibborn, oyo ayebani, kati na batei nyonso, ete azali
mwana-mokonzi kati na batei; moto monene, motei monene,
monene. Solo mpenza, azali moko na batei ya malamu koleka
kati na bikólo, bisika nyonso. Moto yango akoki koteya Nsango-
malamu na nkóta nsambo ekeseni, na bongo, bokoki kosósola
nani ye azali. Pe azali motei yaNsango-malamumobimba.
40 Ye moto atikalaki elongo na ngai na lisolo ya ntembe wana,
ná batei nsambo ya Lingomba ya Klisto na ntango wana. Pe
soki etikálá kozala na bato oyo nayokela mpenza mawa, ezalaki
bato yango, ntango asilisaki kosolola na bango. Na—nayóká
makambo ya bongo te na bomoi na ngai. Batelemaki kutu
pe babandaki kokende na bango. Alandaki bango na ekuke,
alobaki: “Nakanisaki ete bolingaki kolobela kobikisama na
nzoto ya bo-Nzambe.”
41 Pe azali moto ya polele-polele, ata bongo, ya polele-polele
mpenza. Abengaki bango na nkombo nyonso akokaki kobenga
bango, “suka na baínga” pe nyonso wana, boyebi. Na bongo,
ye, azali mpenza moto ya polele-polele, pe wana nde likambo
moko na ye. Soki okokaki kobakisa mwa bolingo likolo na
boyebi wana, elingaki kozala ndenge mosusu, bomoni. Pe a—
akoki kozala awa. Iyo, kasi na—nalingi koloba yango, boyebi,
ndenge wana, soki akokaki kozala mpenza na bopolo na likambo
yango. Kasi, oh! la la! azali moí-Ngelésa, pe akoki mpenza
kokoma na nkanda.
42 Kasi akutanaki na bango na ekuke, alakisaki bango mosapi
na elongi, pe alobaki: “Soki bomeki lisusu kobundisa ye,” ezalaki
nde ngai, alobaki, “nakoloba makambo na bino polele liboso
na bato nyonso, pe nakosambwisa bino,” alobaki bongo. Ah-ha.
Banda wana natikali koyoka lisusu nsango na bango ata moke
te, bomoni. Iyo, nakweisi bango te. Ngai pe, nalingaki kozala
mosika. Ah-ha. Iyo, mpo okozua nzela ya koloba ata moke te,
ná Ndeko Booth.
43 Motei moko ya kokamwa moto malamu, Moklisto malamu,
azali peto pe na bomoto, na ndenge nayebeli ye, pe nayebi
ye eleki mibu mingi. Nasengeli koyoka bande na ye, liteya
oyo ateyaki bino, lolenge Nzambe azalaki mosantu pe likolo,
pe lolenge tobótámáki na masumu; pe eloko nini moto akoki
kosala, oyo ekoki komema, koyebisa Nzambe likambo ya kosala.
Bomoni? Pe yango ezalaki kitokomingi mpenza.

44 Sikawa, ntina nakendeki mbala oyo, nazalaki na mpóso
moko ya kokila bilei pe mabondeli, oyo ekambaki ngai kozua
mokano moko.

45 Pe nazali na mwa buto moko ya kofina awa, esengeli
kozala esika moko boye, oyo ekolongola—ekolongola likambo
oyo nalingaki te. Oh, tala. Yango oyo. Oyo ngai nakolinga na
bande, pe oyo bino bokolinga te na bande. Na bongo, bandeko,
soki bande na bino ezali na mwamobulu, ee, bótika te…Bokoki
kokata eteni wana. Sikawa, kasi kuna, na lolenge wana, ná bato
mingi bákozuáká yango, na ntango bobele Ndeko Mercier ná
bamosusu nde bakoki kosala ba-bande, mpo, napésaka bango
mitindo ya kolongola makambo yango kuna, liboso nátika
yango ébima. Kasi awa, moto nyonso akoki kokamata yango
sikawa, bomoni, moto nyonso oyo alingi kokamata yango akoki
kokamata yango. Na bongo, na—nasengeli kolongola yango ngai
moko, longwa na eloko-ya-kofina oyo awa, likambo oyo nalingi
koloba te, to, kotika yango ékota te na ba-bande.

46 Mpo, Ezali na makambo mosusu nakoki koyebisa bino
nyonso awa, oyo nakolinga mpenza koloba yango libanda na
bato te. Mpo, bótika bango kimia. Soki mokufi miso akambi
mokufi miso, bango nyonso bakokweya na libulu, ata ndenge
nini, bomoni. Na bongo, bóbetisa bango libaku te. Ndenge
Yesu alobaki: “Bóbetisa Bafalisai oyo libaku te.” Alobaki:
“Soki balingi mwa—soki balingi mwa mbongo ya mpáko, kende
kobwaka ndóbo na mai-na-mbu, zua mbisi ya liboso, bimisa
lopata na monoko na yango, pe kende kofuta bango.” Alobaki:
“Bó—bóbetisa bango libaku te, bótika bango kimia.”

47 Kasi na bomoi na ngai mobimba, banda ntango nazalaki
elenge mobali, na…Nkolo apésaka ngai ntango nyonso
bimononeli, oyo tosili komesana na yango awa na losambo
pe, nandimi sóló ete, na etúká oyo ba-bande oyo ekokende pe,
na ntina na bimononeli. Ná Biblia oyo efungwámi liboso na
ngai, pe liboso na Nzambe Oyo natelemi liboso, nayebi ata moko
te oyo ezángá kokokisama. Ezalá mpenza ntango nyonso ya
kobonga be.

48 Pe nazuaki emononeli moko eleki mwa ba-mpóso, pene na
ba-mpóso misato, sikawa, mo-…mokolo ya mibale oyo ekoya,
oyo etindaki ngai na mabólongo, pe nákende na bilíki, kokila
bilei pe kobóndela. Pe nalátáki bilamba ya kiló na nse (lokola
malili ezalaki), mpo na…oyo naselaka na mibembo ya bokila,
mpo nákangama na malili te, kuna na mobénga ngai kati na
zámba. Pe nakendeki kuna, te…

49 Moto moko alobaki: “Ee, Ndeko Branham, okendeki kuna
mpo na koluka? Osengelaki kokende nde mpo na koluka kozua
emononeli kouta na Nkolo.”

50 Nalobaki: “Te, bakendeke te…Basalaka makambo ndenge
wana te. Okoki kozua eloko moko te, na makasi, epai na
Nzambe.”
51 Bomoni, yango wana bato bakóbaka koloba, na ntango
ya masoló, balobaka: “Sénga na Nkolo. Kangámá bobele na
likambo yango! Kangámá bobele na likambo yango!”
52 Nazalaki na Lilobamoko yaNkolompo naNdekoNeville, na
ntina na kosakolákámpo namoto nyonso ayáka awa na etumbelo
oyo. Nzambe alobaki na ye, apámelaki ye mpenza mpo na yango,
bomoni. Bósalaka yango te, bokokótisa ye namakambo ya nzoto,
na sima, bokozala na mosakoli ya lokuta. Bomoni? Bomoni,
bótika ye ásala mosala ndenge Molimo akokamba ye kosala.
Bomoni?
53 Bósala te—bólukaka kozua eloko moko te epai na Nzambe,
na makasi, mpo bokokoka kosala yango te. Akoloba bobele…
Ezali lokola Balaame, mosakoli ya lifuti, alobaki: “Nakoki
bobele koloba oyo Nzambe atii na monoko na ngai. Soki te,
nakoki koloba yango te.”
54 Ezali pe ndenge moko, nasepeli na lolenge oyo ya kosala
makambo oyo bakamati sikoyo,mpo nákoka koyeba oyo,mpenza
Nkolo alingi ésalema. Ezali mpenza malamu.
55 Kasi Yesu akendeki na bilíki, mpo na kokila, sima naMolimo
Mosantu kokita likolo na Ye. “Yoane atátolaki, ntango amonaki
Molimo na Nzambe kokita likolo na Ye.” Pe Atondisamaki na
Nguya ya Nzambe, Nzambe kati na Ye, na sima Akendeki na
bilíki mpo na kokila, sima na manso wana. Liboso na yango te,
na Molimo Mosantu kokita likolo na Ye, kasi Akendeki kuna pe
Akilaki sima naMolimoMosantu kokita likolo naYe. Bomoni?
56 Sika na emónoneli yango, nakoki koloba boye. Nalobelá
yango mbala moko. Nalingaki kolongola yango na bande, kasi
nabanzi nakotika yango bongo. Na…
57 Ezalaki na ba-ngonga ya misato na ntongo, nakanisi.
Nasilaki kolamuka, pe natalaki esika yango, liboso na ngai,
pe nazalaki kokende na Yaladene. Ezalaki lokola natelemaki
likolo ya etando-eyemámi ya Palestine, pe nazalaki kokende
na Yaladene. Pe emónanaki lokola nazalaki koyoka loyembo
oyo: Nazali Kokende Na Yaladene, moto moko azalaki koyemba
yango. Ntango nakómaki pene na ebale yango, nabwákáki miso
na sima, pe namónaki nzela oyo nayelaki, pe nasilaki kotambola
ntaka mibale likolo na misato ya nzela wana, kino na Yaladene.
Natalaki na ngámbo mosusu ya Yaladene, pe nalobaki: “Oh,
nkembo na Nzambe, bobele kuna na ngámbo mosusu yango
nde epai bilaka nyonso ezali! Bilaka nyonso ezali na Mboka
ya elaka.”
58 Na sima, makanisi ezongelaki ngai. Namilobelaki: “Ekokaki
kosala ete ngai nazali…ekokaki kozala ete nazalaki kolota,
mpo ezali butu?” Bomoni, emononeli ezali eloko oyo ozali

komona polele na miso na yo, kaka lokola ndóto, ozali kotala
likambo yango mpenza, pe ozali—ozali koyeba malamu ete
otelemi lokola awa na etéyelo, pe ozali—ozali ya kotelema awa,
kasi ata bongo, ókomona lokola ozali kati na ndoto. Ezali…
Okoki kolimbola yango te, lolenge ya kolimbola yango ezali te.
Bomoni, ezali misala ya Nzambe. Pe ba-nzela ya Nzambe ekoki
kolimbolama te. Bayambaka yango na kondima.
59 Bongo efandaki ngai wana mwa moke, pembeni na kiti
oyo, bongo, mbala moko, tala yango oyo ezongi lisusu. Na
ntango wana nde nayebaki ete ezalaki nde emónoneli. Na bongo
ntango nakótaki lisusu na emónoneli yango, emonanaki lokola
natómbwamaki pe nafandaki na—na nzela-ya-monene moko,
nzela-ya-monene moko ya nkaká, ná ndeko moko. Nayebaki
ata moke te nani ndeko yango azalaki. Natáláki nzinganzinga.
Nalobaki: “Sikawa nandimi mpenza pe nayebi ete oyo ezali
emónoneli, Nkolo Nzambe azali awa.” Pe emonanaki lokola bato
nyonso bazalaki kobanga. Nalobaki: “Eloko nini yango bato
nyonso bazali kobanga?”
60 Mongongo moko eyokanaki pe elobaki: “Likáma moko
monene ezali na mikolo oyo. Ezali na eloko moko ya nsomomabe
mpenza lokola kufa, soki yango ebeti yo.”
61 Pe nayokaki matiti konyatama, natalaki, pe tala elima ya
nyoka moko monene mpenza, ezalaki konguluma na matiti.
Namilobelaki: “Sikawa, koyeba ete oyo ezali emononeli, boye
nakomona nini oyo—oyo nyama to ezalisi oyo ezali.” Pe
engulumaki kino na nzela-ya-monene yango. Pe bobele ntango
namonaki ye, nayebaki ete ezalaki mámba. Sikawa, mámba ezali
nyoka moko ya Afrika, oyo ngenge na yango ebomaka, koleka
biloko nyonso. Eloko moko te ezali na ngenge lokola mamba. Pe
nyoka, na ntembe te, etalisaka lisumu, kufa. Bomoni? Pe ezali
na…Na ekolo oyo, tozali na serpent à sonnette, etúpa ya mwa
motáne, pe moccasin, mingi kati na ba-nyoka yango, soki ozali
na nzoto kolongono te pe moko na yango eswi yo, ntango mosusu
ekoboma yo, kaka soki ozangi kozua lisalisi ya lolenge moko ya
nokinoki.
62 Na bongo—bongo soko tokei na Afrika pe na Inde, tokomona
cobra. Ezali na cobra ya moindo, azali nyoka mabe, koswa
na ye pe ebomaka. Pe ezali na cobra ya lángi-ya-mosáká, oyo
eleki oyo wana mosika. Pe moto oyo cobra ya langi-ya-mosáká
eswi ye akokufa liwa ya nsomo, akokufa na kokangama péma.
E—ekangaka nzela ya kopéma. Pe ba—bakokoka kopéma te,
bakofungola kaka monoko mpo na koluka péma, pe bakufaka
bongo. Pe nyoka ya lolenge wana nde elingaki koswa Billy Paul,
etikalaki mokempenza, nyoka yango, na Afrika.
63 Na sima—sima mámba nde alandi, azali liwa. Bobele ntango
ye…Azali mbángumpenza okokoka komona ye te. Atambolaka
likolo ya matiti pe amisukumaka longwa na sónge ya mokila

na ye. Asalaka bobele, “wuush,” pe akei! Aswaka na elongi,
mingimingi. Akotéléma likolo bongo akobéta makasi. Pe, soko
aswi yo, okotikala bobele mwa mpema kino okatswa. Kobaluka
mpenza…Ekokátátálá bobele te, ekokóta kati na makila,
ekokamata misisa, nyonso, okokufa kaka na mwa seconde moke.
Bana mibali oyo babótámá kuna pe bana mibali oyo batalisaka
nzela, soki olobi: “Mámba,” bakotútana mitó, kogánga, mpo
ezali—ezali kufa kaka na mwa seconde moke, bomoni, na ntango
moko eswi yo.
64 Boye azalaki wana, na nzela-ya-monene. Namilobelaki: “Ee,
yango oyo.” Boye natalaki ye. Pe atalaki ngai na nkánda,
alembolaki lolemo na ye, pe ayaki. Kasi ntango akómaki mpenza
pene na ngai…Azalaki koya mbangu, na sima akómaki koya
malembe malembe mpenza, atetemaki kaka pe atélemaki, na
bongo eloko moko ezalaki kotelemisa ye mwa mosika. Akokaki
koswa ngai te. Abalukaki na ngámbo mosusu, mpo ámeka
kopusana na ngámbo oyo. Azalaki kozonga sima pe kobandela,
pe kopusana pembeni na ngai, koyamalembemalembemalembe,
na sima atelemaki, bongo, azalaki koningana boye pe kozonga
sima. Akokaki kobéta ngai te.
65 Na sima abalukaki pe atalaki moninga na ngai, pe alandaki
moninga na ngai. Pe namonaki moninga na ngai kopumbwa
likolo mpenza, pe likolo na yango, likolo na yango pe likolo na
yango, komeka, pe eloko yango ezalaki kobeta ye. Namilobelaki:
“Oh, soki bobele eswi ye, ekozala kufa mbala moko. Kokamwa te
ndenge bato nyonso bazali kobanga boye, mpo soki eloko yango
eswi yo, ekozala kufa mbala moko.” Pe—pe ezalaki mpenza
kobéta ye boye, pe natómbolaki mabóko likolo, nalobaki: “E
Nzambe, yókela ndeko na ngai mawa!” Nalobaki: “Soki nyoka
wana ebéti ye, ekoboma ye.”
66 Pe kaka na ngonga wana, nyoka yango ebalukaki ngámbo na
ngai ntango nalobaki bongo, pe etalaki ngai lisusu. PeMongongo
moko ebimaki na likolo na ngai, pe elobaki: “Epésameli yo nguya
ya kokanga ye, namabémpenza, to ndenge nionso.”

Pe nalobaki: “Ee, Nzambe, nini nasengeli kosala?”
67 Alobaki: “Ezali na eloko moko osengeli kosala: Osengeli
kozala sémbo koleka.”Omoni? “Osengeli kozala sémbo koleka.”
68 Nalobaki: “Ee, Nzambe, limbisa ngai mpo na kozanga
bosembo, pe tika ete názala sémbo.” Pe ntango natombolaki
lisusu maboko epai na Ye, Eloko moko ya monene eyaki likolo
na ngai, enetolaki ngai, ezalaki lokola nzoto na ngai mobimba
etóndisamaki na Eloko moko.
69 Pe natalaki nyoka yango. Na bongo abandaki koya ngambo
na ngai, kasi akokaki kosala yango te, ata bongo. Pe nalobaki:
“Sátana, na Nkombo na Nkolo Yesu Klisto, nakangi yo.” Pe
nyoka yango, mólinga ya blé ebimaki kati na ye, amilíngaki
pe asalaki elembo wana lokola S, S ya monene ezongá sima,

elembo moko ya pe. [&—N.D.E.] Pe elingi koloba “kanga oyo
boye tó nyonso oyo na nse na ye”, mpo ye nde azalaki mabé
mpenza koleka. Mólinga ya bulé ebimaki kati na ye, pe mokila
na ye elingaki motó na ye moko, ekangamaki péma pe ekufaki,
ntango asalaki S wana ezongá sima, elembo wana ya pe (lokola
likangisi, bomoni) ekangaki yango péma kino kufa. Pe ndeko
yango akangolamaki.
70 Pe napusanaki pe nanyataki-nyataki yango. Nalobaki:
“Sikawa nasengeli koyeba ntina ya likambo oyo, mpo ezali
emononeli.” Pe nabétaki e—eloko yango, pe ebongwanaki ndenge
wana, ekómaki lokola esimbelo, esimbelo ya mbilika ya talatála,
pe ekómaki talatála ya makasi mpenza. Pe nalobaki: “Kanisa
naino, nokinoki mpenza! Mólinga ya bleu wana ezalaki bomoi,
pe bongo, etikaki yango, biteni nyonso, pe ebalukaki talatála.”
71 Pe na bongo Mongongo moko eyokanaki lisusu, pe Elobaki:
“Okoki pe kokangola ye.”
72 Na bongo nalobaki: “Boye, Sátana, mpo nákoka koyeba
yango, nakangoli yo.” Pe ntango esalemaki, abandáki kozonga
na bomoi, na koninganáká. Pe nalobaki: “Nakangi yo lisusu, na
Nkombo na Yesu Klisto.” Pe ntango elobamaki, mólinga yango
ebimaki lisusu kati na ye, amikangaki lisusu péma pe akómaki
talatála.
73 Na sima, ntango asalaki bongo, Mongongo yango elobaki:
“Sikawa osengeli kozala sémbo koleka oyo ozali, mpo na kosala
oyo”. Bongo, etikaki ngai, pe nazalaki ya kotelema na kati
ya ndako.
74 Sima na mwa ntango, nayokaki sáá kolela, pe mwasi na ngai
asilaki…abandaki kolamuka. Bana, boyebi ndenge ezalaka,
nabanzi, na ndako na bino, moko akoloba: “Nakolátá nini lelo,
mama? Wapi—wapi ba-búkú na ngai? Pe nasali nini?” Boyebi.
Bino, lokola kaka na ndako nyonso, okoki koyoka makanisi na
yo moko te, na mpasi kutu, mpo bango nyonso bazali koluka
komilengela mbala moko.
75 Na—na bongo nakendeki malembe na eteni-ya-ndako
ya mosala, nafúkámaki, pe nalobaki: “Nkolo Yesu, nayebi
makambo oyo te. Nasengeli kosala nini? Pe kala mingi te bana
bakobénga ngai mpo nákende kotika bango na kelasi. Nasengeli
kosala nini?” Natalaki pembeni, Biblia na ngai ezalaki wana, pe
nalobaki: “Nkolo, soki Okoki kolimbisa ngai…” Nandimaka
te likambo ya kofungola bobele Makomi, pe na kobimisa eloko
moko na Biblia bongo koloba yango, kasi, ezalaka na ba-ntango
moko oyo Nzambe akoki kobondisa yo na likambo moko ya
ndenge wana. Boye nalobaki: “Nkolo, na likambo ya mpwasa
boye na ngonga oyo, liboso Molimo na Yo étika ngai, pe na—
nayebi te nini násala, bana batikali na ngonga moko, liboso
bákende, Okolinga kotalisa ngai? Soki ezali likambo moko Ozali
koluka kotalisa ngai, Tata na Likolo, boye tika ete náyeba.”

76 Bongo nazuaki Biblia oyo pe nafungolaki yango boye, pe
mosapi na ngai ya monene efandaki na Bakolinti ya Liboso,
mokapo ya 5, molongo ya 8, na esika wana eloko moko ya boye
ekomami. “Soki oyei…” Nazalaki komilengela mpo na kokila,
mpo na Nkolo. Nayebisaki Ye ete nakokende mpo na kokila.
Elobaki: “Soki oyei na feti oyo…” Elingi koloba, kokila na
nzoto ezali feti elongo na Nkolo. Toyebi yango. “Na bongo, soki
oyei na feti oyo, koya na levire ya kala te to levire ya makambo
mabe, pe bongo na bongo; kasi yáká na lipa ya bosembo pe ya
solo ezangá levire,” kaka likambo mpenza oyo Ayebisaki ngai
kati na emononeli yango. “Yáká…” Nzambe azali Mosambisi
na ngai ya alima. “Yáká na lipa ezángá levire, ya bosembo pe ya
solo,” yango nde Liloba.
77 Bongo nasósolaki likambo Alingaki, wana Ye, Eleki mibu,
ntango namonaká Biblia kokita, nakomaki yango awa, ezaláki
kokita, pe loboko moko eutaki na Likolo pe etalisaki mosapi na
Yosua pe natángaki milongo libwa ya ebandeli, pe esukaki wana:
Wana nde, Yosua autaki na bilíki, kasi asalaki ata moke te…
abélémaki mpo, Ntango akómaki pene na Yaladene, Nzambe
abengaki ye, alobaki: “Lelo Nakobanda kokómisa yo monene
liboso na bato.” Na sima amemaki bana ya Yisalaele na ngámbo
mosusu ya Yaladene, na mboka epai oyo…apesaki bango,
akabolelaki bango, mboka ya elaka.
78 Nakendeki na zamba, nabondelaki pe nabondelaki, pe
nakilaki. Bongo, sikawa, nazongaki na nzete wana, esika
nakutanáká, esika bisende wana ezaláká, oyo boyoká na Mateya
mosusu, bomoni, esika bisende wana ezaláká. Pe etelemaki nga
wana, na ba-ngonga ya misato to minei ya ntongo, sima na ngai
kotenga-tenga kati na zamba yango, ná mwa pole oyo nakokaki
komona, mpo na kokóma kino na nzete yango, nakómaki na
ntongo mpenza mpo nakambamaki kuna. Na sima nakutanaki
naYe. Nzambe, sunga ngaimpo nábika ntango nyonso sémbo!
79 Nakotanga sikawa likomá na ngai. Nazui litangi moko na
ntongo oyo, ekomami awa na esika moko, oh, yango oyo, Yosua,
na Buku na Yosua, mokapo ya 10. Mpo na bino baoyo bokotánga
elongo na ngai, to, mokapo ya 10 pemolongo ya 12. Nazali bobele
na ngonga moko.
80 Na bongo, nakanisi, nayebi mpenza te, kasi nabanzi Billy
alobaki ete akabolaki ba-kalati ya mabondeli na ntongo oyo.
Alobaki: “Bato bazali mingi mpenza te, kasi bato moke baoyo
balingi bábondela mpo na bango.” Boye moto nyonso oyo azali
na kalati ya mabondeli, átombola loboko sika. Ee, eza malamu.
Oh? Ee, ok, malamu, ekoki. Malamu.

Sikawamolongo ya 12 yamokapo ya 10 ya Yosua.
81 Na bongo, sikawa bóbosana te, na mikolo mikoya, na
lomingo ekoya, nalingi kolobelaBoklisto Kotelemela Kosambela
Bikeko. Na sima nde nakoyebisa bino oyo ekolanda, soki

Nkolo akokoba kokamba mpo na liteya ya Nowéle, to te. Ezali
komonana ete nazali na liteya moko na motema na ngai mpo na
bato, naNowéle. Na sima nde nakoyebisa bino oyo ekoya sima.
82 Sikawa kobanda litangi yango na molongo ya 12 ya mokapo
ya 10 ya Yosua:

Na ntango yango Yosua alobaki na YAWE na mokolo
oyo YAWE apesaki Baamola epai ya bana ya Yisalaele,
pe alobaki na miso ya Yisalaele ete, Moi, telema na
Gibeone; pe…Sanza, na lobwaku ya Ayalone.

Bongomoi etelemaki, pe sanza etelemaki, kino ntango
libota esilaki kobukanisa monguna na bango. Likambo
oyo ekomami na buku ya Yasala te? Moi etelemaki na
katikati ya likolo, pe eláláki noki te, eumelaki soki
mokolo mobimba.

Sikawa bóyoka:

Mokolo lokola oyo wana ezaláká liboso te…to sima
na yango te, oyo YAWE ayokelaki mongongo ya moto:
mpamba te YAWE abundelaki Yisalaele.

Pe Yosua azongaki, ná Yisalaele mobimba elongo na
ye, na molako ya Gilgale.

83 Tika ete Nzambe ábakisa mapamboli na Ye na Liloba na
Ye. Sikawa nakolinga, soki ezali mokano ya Nkolo, ete bózela
miniti moke elongo na ngai. Nalingi kozua motó ya liteya moko
ya kokamwa, ya ndenge, sima na kotánga Likomi ya boye. Pe
nasengi bokebi pe—pe mabondeli na bino mpo na ntango oyo.
Nalingi kozuamotó ya liteya, liloba bobelemoko:Likamwisi.
84 Pe, liboso, nakolinga kolimbola, ntango mosusu, eloko
nini likamwisi ezali. Na dictionaire ya Webster, ekomami ete
likamwisi elingi koloba “Eloko oyo ezali kokamwisa, kasi ya
solo”. Yango nde likamwisi. Likambo oyo elekeli mpenzamayele,
ekokaki kozala bongo te kasi ata bongo ezali bongo; yango
nde likamwisi. Sikawa nalingi kolobela mwa moke maloba oyo,
likamwisi.
85 Sikawa tozali na makambo ebele oyo tokoki kotatola lokola
likamwisi. Eloko moko nakolinga kotatola, ezali ete, mokili oyo
yangomoko ezali likamwisi. Etélemeli na yango ezali likamwisi.
86 Lobi na mpokwa nazalaki kosolola na mwana na ngai ya
mwasi, Rebeka, oyo azali na école secondaire. Pe nazalaki
koyekola awa na Makomi, pe—pe nazalaki koyebisa ye oyo
ekomami na—na molongo oyo. Pe alobaki: “Papa, Yosua
atelemisaki nde mokili, boye te?”

Nalobaki: “Nayebi eloko atelemisaki te. Atelemisakimoi.”
87 Alobaki: “Akokaki kotelemisa moi te, mpo moi etambolaka
te.”

88 Nalobaki: “Ata bongo, elilingi na yango etambolaka na
mabelé mobimba, pe atelemisaki yango.”

Alobaki: “Ee, na boyeNzambe atelemisakimokili.”
89 Nalobaki: “Na boye, mpo na mozangi-kondima, likambo
nini ekosalema soki esalemi ete mokili ételemi pe ebungisi
gravitation na yango? Ekokende na lombangu mpenza o ntei
ya etando ya molóngó lokola mo—monzoto, pe biteni na yango
ekobanda kokweya kati na etando ya molóngó na mibu milliard
nkama na nkama.”
90 Kasi Biblia elobi ete: “Moi etelemaki, pe etikalaki na esika na
yango mokolo mobimba.” Nandimi yango. Nandimi yango. Ezali
bolema pe kokamwisa, kasi ezali Solo.
91 Nakosenga bóyebisa ngai kasi, ngámbo nini ya mokili ezali
na likolo, Pôle ya Nordi to Pôle ya Sudi? Okoyeba ndenge nini,
soki ozali na etando yamolóngó? Okoloba: “Pôle ya Sudi ezali na
nse, na nse na biso.” Bakanisaka ete Pôle ya Nordi ezali na nse,
na nse na bango. Bomoni?
92 Etelemi na etando ya molóngó, na kati ya mwa libungutulu
ya mopepe, wana ékobaluka na kilometre pene nkóto na mwa
ndambo na ngonga moko. Mpo, nzinga-nzinga na yango ezali
na kilometre nkóto ntuku misato na libwa to ntuku minei,
pe ebalukaka ngonga ntuku mibale na minei, boye esalaka
ete étambola koleka kilometre nkóto na ndambo na ngonga
moko, na kokendáká nzinga-nzinga. Pe ezangisaka ata moke
te, kosalemáká na ngonga mpenza. Ezalaka na—ezalaka na
équateur, esika yango ebalukaka, ezangisaka ata miníti moko
te; na ntango ebongi be, etelemi na mipepe. Soki wana ezali
likamwisi te, nayebi te nini yango ezali. Ndenge ba-systeme
nyonso wana ya likolo ezali, ndenge ezali kotambola mpenza
na ngonga, mpenza na ndenge ebongi be; na lolenge ete, na
mibu mikoya, na mibu ntuku mibale to ntuku misato kobanda
sikasikawa, zébi ekoki komona koya ya eclipse ya moi ná sanza,
ndenge ekoleka. Pe ekoki koyebisa yo, na ngongampenza, ntango
yango ekoleka pe ntango eclipse ekobanda.
93 Ata tozali na sáa ya malamu ndenge nini, oyo ezalaka na
bózo…Nazali na moko awa oyo bapesaki ngai na Suisse, lokola
likabo, ntango nazalaki kuna.Motuya na yango ezali pene na ba-
dollar nkama misato, na mbongo ya Amerika. Bakabelaki ngai
yango. Mpóso moko elekaka te kozanga nábongisa lisusu ntango
na yango; ba-sáa nyonso, eloko moko te oyo moto akoki kosala
ebongi be bongo. Eko, sima na mwa mibu, ekobeba pe ekufi.
Wana ekobakisa mibu, ekobeba se kobeba. Ba-bijou ekosila
ngala. Bózo na yango ekosila. Eloko moko te ekoki kotongama to
kobongisama na moto, to kosembolama na moto, oyo ékotikala
ya kobonga be.
94 Kasi mokili oyo etikalá ya kobonga be! Eloko nini
ekengelaka yango? Ee, okoloba: “Nayebi eloko oyo ekengelaka

yango te, eloko nini ebatelaka yango na esika na yango.” Yango
ezali solo mpenza likamwisi. Ezali, okoki kolimbola ndenge
Nzambe asalaka yango te, kasi Asalaka yango. Na bongo, yango
nde likambo ya motuya, ete Ye asalaka yango. Pe toyebi ete
ezali bongo.
95 Ékokamwisa na ndenge ete okoki kobalusa ndembó na
mupepe, yango ekobaluka mbala moko mobimba na esika
moko te.
96 Nazalaki kokanisa, eleki kala mingi te awa, ntango nazalaki
na bilíki. Mwa nzete ya cactus sauteur moko oyo acide ya kati
na makila na yo nde ebendaka yango epai na yo, moko na biloko
yango epumbwelaki ngai. Okoki kolongola yango te, ekosenga
nde kozua eloko moko mpo na kopalola yango. Ezalaka na
ba-nzube ya mike mike. Pe atako osebisi tonga ndenge nini,
tonga ekozala mpenza songe te na suka na yango; songe mpenza
ya tonga ekoki kozala bobele na songe oyo yo okómisi yango,
kasi songe na yango ekokokana na songe ya ba-cactus sauteur
wana te. Kasi nzokande, yango moko, ezali lokasa elíngami,
makasi mpenza. Ndenge nini ekoki kosalema ete lizalisi ékoka
kolínga pe kosebisa lokasa moko, mpenza-mpenza, koleka oyo
masíni ekokaki konika yango? Pe, lisusu, na suka ya songe yango
mpenza, ezali na banzube lokola ndóbo, ndenge wana, banzube
ya mike mpo na kobatela yango, pe komikanga na kati, wana
ezali kokoba. Oh, likamwisi, ya solo, mpo na zébi. Ékokamwisa,
kasi ezali solo.
97 Nakolinga ete moto moko álimbola likambo oyo. Nakoki
mpenza koyebisa bino te ba-kilometre, to ba-kilometre boni
ezali kati na sanza pe mabelé, oyo zébi elobi. Kasi ndenge
nini sanza wana, nakoki koloba, oyo etelemi na ntaka ya ba-
kilometre milió na milió mosika na mabelé, kasi ékengelaka
komata pe kokita ya mái na mbu? Eloko nini esalaka yango?
Ekoki kosalema ndenge nini? Ezali likamwisi, kasi totali pe
tomoni ete esalemi. Esalemaka. Sanza nde ekengelaka komata pe
kokita ya mai ya mbu. Soki sanza ekei boye, mosika na mabelé,
komata pe kokita ya mai ya mbu ekendeke elongo na yango. Pe
Nzambe nde asálá ete sanza ékonza komata pe kokita ya mai ya
mbu, pe atiá mindelo. Pe ekoki koleka ndelo wana te na esika
oyo Nzambe akatá ndelo, pe alobaki: “Mbu, okoki kopusana
kino awa, kasi okoki komata nyonso te, mpo Natii sinzili moko
likolo na yo.”
98 Sanza wana, na ntaka ya ba-kilometre milió na milió
longwa na mabelé, nde eyebisaka mbu, etiaka mindelo na yango
pe ekengelaka yango. Kokamwa! Nini ezali na sanza wana?
Nzokande, soki ekei bobele mwa ba-kilometre moke mosika na
mabelé, bozito nyonso, mopepe nyonso, biloko mosusu nyonso,
elongwe, ekei na etando ya molóngó, epai ata mopepe ezali te,
na ntaka ya ba-kilometre milió na milió mbala milió na milió.
Nzokande, ezali kokengela yango! Elobi: “Okoki kokende kina

wana, kasi okoki kokende mosika koleka te, mpo ngai nde sinzili
ya Nzambe. Ngai nde mbwa mokengeli oyo atiami awa, pe okoki
koleka bandelo oyo te.” Limbólá yango.Wana nde likamwisi, nde
ndenge Nzambe asalaka yango, kasi ata bongo Asalaka yango.
Ekoki kolimbolama te.
99 Tozali na eleko ya hiver, neige ezali namabelé, malili, mabelé
ekangami malili. Mwa momboto moko, kati na mwa momboto
yango ebótisela ya bomoi ezali kuna, pe soki mwa momboto
yango ekokangama na malili pe ekopasuka, bongo mosuni na
yango ekobima. Pe ebótisela ya bomoi wana ekofanda na kati ya
putulú yango, na kati ya mwa glace ya kokangama, oyo ekoki
koboma bomoi ya lolenge nyonso. Ebatelamaka ndenge nini,
bongo na printemp ébima lisusu? Tokoki kolimbola yango te,
boye te? Ezali likamwisi.
100 Soki tokamati Baebele, mokapo ya 11 pe molongo ya 3,
tososoli kuna ete Biblia elobi, Polo ákolobáká, ete: “Mokili
ezalisamaki pe esangisamaki na Liloba na Nzambe,” likamwisi,
ete li—Liloba ekokaki kosakolama pe uta na Liloba yango biloko
oyo tokoki kosimba ekokaki—ekokaki kosalema, “bongo biloko
oyo ezali komonana esalemaki na biloko oyo ezali komonana
te.” Biloko oyo tozali komona, ezalaki Liloba lilobami ya
Nzambe. Mabelé ezali Liloba na Nzambe. Banzete ezali Liloba
na Nzambe. Mpo na nini tóbanga kotia motema na Oyo apesi
Liloba ya boye, oyo epesami na Nguya pe bokonzi ya boye?
Mpo na nini tókobanga kozua Liloba yango mpo na biso moko
pe kosalela Yango mpo na biso moko? Etalisi epai tokweyi,
na kozanga kondima. Liloba, Liloba na Nzambe, likamwisi!
Likamwisi solo, Liloba na Nzambe.
101 Lisusu, nakolinga kotalisa likamwisi moko noki-noki, ezali
ntango Nzambe abengaki Abraham pe ayebisaki ye, wana
akómaki na mibu mokama; pe Sara akómaki na mibu ntuku
libwa, esilaki koleka mibu ntuku minei oyo akokaki lisusu
kokumba zemi te. Pe Abraham, oyo bomoi na ye ezalaki lokola
esila kokufa; pe Sara oyo azalaki ekomba, mpo na kobanda, pe
libumu na ye esilaki kokufa. Kasi nzokande Nzambe alobaki ete,
na nzela na bango, Akobimisa mwana. Wana ezali likamwisi.
Bótunamonganga soki mwasi, yamibumokama, akoki kobokola
mwana, kobota mwana. Ekoki kosalema te, ékokamwisa, kasi
asalaki yangompoNzambe alobaki ete akosala yango.
102 Ezali eloko moko ya kokamwisa, kokanisa ete Moto moko
akokaki kofanda apesa mokongo na Ye na hema, Mopaya ná
putulu na bilamba na Ye, pe áyebisa mwasi oyo azalaki na sima
ya hema, makambo oyo azalaki kokanisa. Likamwisi, kokamwa,
kasi nzokande ezali ya solo.
103 Ekamwisaki, ntango Abraham amemaki Yisaka likolo na
ngomba, mwana na ye ya likinda, amemaki ye likolo na ngomba,
mpo ákaba ye lokola mbeka. Ntango akómaki likolo na ngomba,

alalisaki Yisaka likolo na nkoni, pe abelemaki mpo na koboma
ye. Ntango loboko na ye ezalaki kokita, Eloko moko ekangaki
loboko na ye! Pe mpate moko ezalaki kuna, oyo akangamaki na
maseke na yango, na bilíki, likolo na ngomba. Likamwisi! Mpate
yango eutaki wapi? Ndenge nini ekokaki kozala mosika na
mboka, na ntaka ya ba-kilometre mokama, kozanga ete báboma
yango? na bankosi ná—ná minsole, bambwa pe banyama ya
zamba, ná biloko mosusu. Eutaki wapi? Ekómaki kuna ndenge
nini, kino kuna likolo na ngomba esika mai ezalaka te? Mpo
na nini ezalaki kuna te ntango azalaki kolokota mabanga?
Abengaki yango Jehovah-jireh, “Yawe apesi mbeka mpo na Ye
moko.”Kokamwakasi nzokande ezalimpenza solo,mpoYe, azali
Jehovah-jireh. Makambo ya kokamwisa na boyebi pe zébi na
biso, kasi nzokande ezali solo! Likamwisi monene!
104 Ezalaki likamwisi, pe ekozala bongo, ntango Yesu, Malako
11:22 to, :23, ntango Alobaki: “Soki olobi na ngomba oyo:
‘Pikólámá,’ pe otii ntembe na motema na yo te, kasi ondimi ete
likambo olobi ekokokisama, okoki kozua eloko oyo osili koloba.”
Ékokamwisa, kasi ezali solo. Ezali likamwisi.
105 Tika nátelema awa mpo na koloba, kuna na kati ya zamba
wana, ntango nafandaki pembeni na nzete wana na ntongo
wana, bisende ezalaki na zamba yango te, kasi ntangoMongongo
moko eyokanaki pe elobaki: “Loba esika oyo bakozala”!
106 Pe kuna, boye sunga ngai, soki nakufi liboso ete násilisa
liteya oyo, kotalisáká mosapi na ngai na nzete ya noisette oyo
bitape na yango, ezangá nkasa, nalobaki: “Akofanda wana
mpenza,” pe azalaki wana! Kokamwa, kasi ya solo!

Alobaki: “Oyo alandi akozala wapi?”
107 Nalobaki: “Kuna na kati ya liboke ya biloko wana,” pe
nakitisaki nainomosapi te pe tala azalaki wana!

“Oyo alandi akozala wapi?”
108 “Kuna likolo na mobimbi ya nzete ekátáná, kuna na elanga
wana.” Pe azalaki wana! Ékokamwisa.
109 Natunaki mwasi na ngai, na ntongo moko wana. Nalobaki:
“Cherie, nabeli nde liboma? Nabandi kokóma moto ya liboma?
Likambo nini ná ngai? Mpo na nini nalobaka makambo oyo
nalobaka? Mpo na nini nasalaka makambo oyo nasalaka? Eloko
nini etindaka ngai?” Nalingi bato, kasi ata bongo napapaka
bango kopapa. Nakilaka pe nabondelaka mpo étika ngai; kasi
koleka nazali kokila pe kobondela, koleka ékoya. Kokamwa, kasi
ezali solo! Ezali solo.
110 Namonaki mwasi moko atomboli loboko na mbala moko,
kuna na suka ya losambo, ákokumisáká Nkolo. Ezalaki Hattie
Wright, afandi kuna. Nzokande, azalaki na bana mibali mibale,
soki bakoki kolimbisa ngai na kolobáká yango boye, batomboki,
bana ya mokili. Mwasi yango azalaki kuna mokolo yango,

akúfélá mobali. Pe nalobaki: “Hattie, Nkolo Nzambe…olobi
likambo oyo esengeli. Ye nde apesaki bisende yango. Azali
Jehovah-jireh.”

111 Alobaki: “Yango ezali eloko mosusu te bobele Solo ya
Nzambe!” Oh, alobaki mpenza likambo oyo esengeli! Emonani
lokola kokamwa etemoto ákoka koloba lilobamoko…

112 Ndenge Ndeko Booth ayebisaki bino. Bato na bosoto pe
mbindo oyo biso tozali, Ye Nani oyo afandi kuna, koleka sanza
pe minzoto, ná etando mobimba, ntango pe Seko na Seko? Ata
ndenge Booth alobaki yango, pe natángaki likambo moko yango
mokolomosusuwana, ezalaki nga kotánga lisolo ya Irené, ete ata
Banje bazali nambindo namiso na Ye. Tozali banani?

113 Kasi mwasi moko alobaki eloko oyo esengeli, oyo esimbaki
motema ya Jehovah…Alobaki: “Tuna ye eloko alingi, na bongo
pesa ye yango.” Amen. Kokamwa, kasi ya solo! Awa mpenza,
sikasikawa pe namiso na biso, ndangá ezali komonana: asengaki
mpo na milimo ya bana na ye, bákóma Baklisto. Nzambe
akokisakimposa na ye. Kokamwa! Oyowana elekaki ekamwiseli
ya kobikisamoto na bokono. Oyowana ezali kobongola bomoi ya
moto, molimo na ye, nzoto, pe nyonso oyo ye azali. Ebongolaki
ezaleli na ye. Kokamwa, kasi ya solo! Ezalaki likamwisi.
Tomonaka yango bipai nyonso.

114 Likamwisi na ntango ya Nowa. Ntango Nowa, moto moko,
lokola bato nyonso, akómaki mosakoli, to azalaki mosakoli ya
Nkolo, ntangomosusu azalaki kosala bilanga. Nzambe ayebisaki
ye: “Milengela mpo na mbula oyo ekouta na Likolo,” na ntango
mbula ezalaki te. Mbula etikáláká kobeta te. Nzela ya kozua
mbula kuna na likolo ezali te. Mbula ebetáká naino na mokili te.
Ba-mbu ezaláká te, ba-mai ezaláká te, kasi ata bongo Nzambe
ayebisaki ye ete átonga masuwampo na kobikisa libota na ye. Pe
Nzambe anokisaki mbula! Ezalaki likamwisi. Elongobanaki na
zébi te, kasi (nini?) ezalaki likamwisi, ata bongo. Iyo.

115 Ezalaki likamwisi ntango bana ya Baebele bazuáká mokano
ete bakokangama na Liloba na Nzambe, ata soki likambo nini
esalemaki, na lolenge ete mokonzi atongaki libeke ya móto
mbala nsambo koleka móto oyo ezalaki liboso, pe abwakaki
mibali yango kuna na kati. Na ntango,mótomakasi ya—ya libeke
yango ebomaki mibali oyo bamataki elongo na bango na gbagba,
kino namonoko ya libeke; bakufaki. Kasi ata bongomibali wana
bakotaki na kati ya libeke yango pe basalaki ntango mosusu
ngonga misato. Ata putulu na bango elingaki kotikala te, mpo
bomoi ya bomoto oyo ezalaki na kati na bango elingaki kokufa.
Soki ebomaki bomoi ya bomoto moko, na kopusanáká pembeni
na yango, elingaki kosala nini na bomoi ya moto mosusu? Kasi
babwakaki bango kuna na kati, tóloba ngonga misato, ekokaki
kozala ngonga mitano.

116 Ntango mosusu akendeki kolia bilei ya midi, bongo
azongaki, alobaki: “Bófungola ekuke ya libeke na móto. Ata
putulu ya mibali yango ekotikala te!” Kasi ntango afungolaki
ekuke, bazalaki wana, nzoto ezui mbeba te, bákotamboláká na
kati ya móto. Kokamwa, kasi ya solo! Mpo na nini? Alobaki:
“Bokotisaki bato boni kuna?”

Balobaki: “Tokotisaki bato misato.”
117 Alobaki: “Nákomona bato minei.” Yango nde esalaki
likamwisi yango. “Pe Oyo wana azali lokola mwana ya
banzambe.” Azalaki mwana ya banzambe te; Azalaki nde
Mwana na Nzambe! Bazalaki bapakano. Oh, Nzambe kati na
Liloba na Ye monene!
118 Na ntango moko boye mampinga ya Nzambe bakotisaki
kobanga pe bakómaki kobanga moto moko, pe batelemaki na
mopanzi ya ngomba. Na ntango batikaki mobali moko oyo
azalaki molai mbala misato koleka bango nyonso, átelema
na mopanzi ya ngomba, pe alobaki: “Sikawa bino bolobaka
ete bondimelaka Nzambe ya solosolo. Ee, moko kati na bino
mibali áya kobunda na ngai, na bongo toko—tokosopa makila
ya moto moko te.” Monguna ya Nzambe azongisaki lingomba
ya Nzambe sima, kino na ngomba wana, pe bazalaki kolonga!
Bango bazalaki kobanga. Bazalaki ba yúma.
119 Pe mwana mobali moko ya moke ayaki na molako yango,
amizingaki loposo ya mpate, kazáka ya mobateli mpate; moto
ya mokuse koleka na kati ya mampinga mobimba, pe azalaki
ata soda te. Kasi ezalaki likamwisi, ntango Nzambe azuaki
moto moko wana, mwa moto moke yango akipaka na ye te.
Biblia elobi ete azalaki motane. Mwa mobali moko yango nde
apakatisaki mbangu mampinga mobimba ya banguna! Wana
ezalaki likamwisi. Emonani lokola ete Nzambe alingaki nde
kopesa mpiko ya kokende na etumba na mampinga monene
ya mpiko wana. Bazalaki basali na Nzambe, mpo na nini
bákende kobunda etumba ya Nzambe te? Wana ezali monguna
ya Nzambe, bundisa yango! Emonani lokola ete Alingaki nde
kopesa bango mpiko. Kasi Nzambe azuaki mwa moto moko
ya moke.
120 Pe bómikanisela, likamwisi mosusu, atikálá kozua mopanga
te. Saulo amekaki kolatisa ye kazaka na ye ya ebende, amekaki
kosimbisa ye mopanga. Mwana moke yango akokaki komema
yango te. Boye akamataki bilingongo, mwa ndembó to mwa
loposo ya nyama, ná biteni mibale ya singa elingá yango.
Alóngaki mampinga mobimba ya banguna, pe anyangwisaki
bango. Ezalaki likamwisi, ndenge mwana moke moko wana
akokaki kokimisa mampinga mobimba.
121 Ezali likamwisi. Ya solo. Nzambe asalaka yango. Atondi na
yango ebele. Ya solo, Azali bongo. Yango nde oyo Ye Asalaka.
Yango nde lolenge naYe ya kosala. Iyo,misie. Ezalaki likamwisi.

122 Ntango Ezipito bazalaki na mampinga monene oyo bazaláká
na yango, mokili mobimba ekonzamaki. Basimbaki mokili
mobimba na maboko na bango. Pe ntango Nzambe azuaki
mokano ya koboma mampinga yango, koboma ekólo yango,
emonanaki lokola ete Akotelemisa mampinga moko ya ba-
Amoreen, to mampinga moko ya monene na esika moko boye,
pe kotinda bango kuna ná bibundeli ya malamu koleka; to
kosangisa bibongiseli nyonso esikamoko, mpo bákende kobunda
kuna, elongo, boye Akozua lisungi ya bato nyonso. Kasi, Nzambe
asalelaki likamwisi! Azuaki mobange moko, ya mibu ntuku
mwambe, oyo atikálá kosimba mopanga te, bobele lingenda
moko ya kala egúnzama, yango nde ezindisaki Ezipito na nse ya
mer morte. Kokamwa, makambo oyo Nzambe akoki kosala, kasi
bongo nde Asalaka yango. Asalelaka likamwisi mpo na kosala
yango. Bomoni, Atalisaka yango na likamwisi, lingenda moko
egúnzama ya mobateli mpate, na esika ya mampinga moko ya
mpiko,mpo na kolónga e—ekólo oyo ezalaki kokonzamokili.
123 Oh, eloko se moko oyo Nzambe azali kozela sikawa, nabanzi.
Russie ezali eloko mpamba epai na Nzambe. Alingi nde kozua
moto moko. Azali na ntina ya kozua mangomba minene te. Azali
na ntina ya kozala na bibongiseli minene te. Alingi nde kozua
moto moko oyo Akozipa Molimo na Ye na kati na ye! Yango
nde ekotalisa oyo etikali, likamwisi mosusu ekolanda; kino ete
Ázua moto moko oyo akomipesa mobimba, oyo akosala yango.
Nde ndenge wana Nzambe asalaka mosala na Ye, Asalelaka
likamwisi.
124 Ezalaki likamwisi ntango soda moko monene ya…ya
Nzambe, na nkombo Yosafata, atelemaki na ekuke, elongo na
mozóngi sima moko na nkombo Akaba, pe alobaki: “Liboso
ete tókende na etumba oyo, ezali malamu ete tótuna toli epai
na Nkolo, boye te?” Sikawa, soki motema ya moto wana ezali
na nzala, ya koyeba mokano ya Nzambe, mokano ya Nzambe
esengeli kozala esika moko boye.
125 Kobatelama ezalaka ntango nyonso na toli ya bato mingi-
mingi te. Akaba alobi: “Nazali na batei na ngai nyonso. Bazali
bango nyonso basakoli. Nakobenga bango awa. Pe oyebi, soki
namemi basakoli na biso nkama minei awa, tokoyeba Liloba ya
Nkolo.” Okolónga ntango nyonso te, ntango nyonso te.
126 Soki elongobani na Liloba te, na bongo zala mosika na
yango. Atako bato boni bazali kuna. Kangama na Liloba wana!
Nzambe akoki kolongola Liloba yango te.
127 Sikawa, amemaki bango nyonso kuna, pe bango nyonso
basakolaki ndenge moko, ete Nkolo azalaki elongo na bango,
“Bókende!”
128 Kasi nzokande eloko moko ezalaki kotambola malamu te. Pe
moto na Nzambe wana ayebaki ete ezalaki kotambola malamu

te. Alobaki: “Otikali ata namokomosusu te? Bobelemoko lisusu,
esika moko boye?”

“Oh,” alobaki, “tozali namoko, kasi nalingaka ye te.”

Alobaki: “Mokonzi áloba bongo te.”
129 Nzambe aponaki mwana mobali moko moíngá, mwa
motomboki moko na ekólo, oyo atiolamá pe abwakisamá, mpo
na komema nsango na Ye na mitema ya nzala. Na esika ya…
bibongiseli nyonso elongo éloba ndenge moko na bomoko,
Nzambe atelemisaki moto moko. Likamwisi, kasi mobali yango
azalaki na Solo. Pe etalisamaki polele ete ezalaki Solo, mpo
azalaki ná Liloba. Yango ezalaki likamwisi, ya solompenza.
130 Sikawa bokoloba: “Olingi koloba, ondimaka likambo oyo
pe oyo wana ná oyo wana te?” Soki elongobani ná Liloba te,
nákondima yango te. Ya solo. Liloba na Nzambe ekokweyáká
soko moke te.
131 Nazalaki kosolola na sángo moko, kala mingi te, alobaki:
“Mr. Branham, ozali koluka kotalisa likambo oyo na nzela ya
Biblia.” Alobaki: “Biso tondimaka lingomba, eloko yamabe ezali
nango te. Tondimaka lingomba, oyo lingomba elobi. Nzambe
azali na kati ya lingomba na Ye.”
132 Nalobaki: “Nzambe azali kati na Liloba na Ye. Pe Azali
Liloba.” Ya solo, Liloba!
133 Yango nde ntina Mika aponaki Liloba. Pe Nzambe asalelaki
likamwisi mpo na koyokisa ebongiseli nyonso nsoni, pe
akokisaki Liloba ya mosali na Nzambe; moto moko, oyo
atiolamá, abwakisamá, ayinamá! Nini? Ayinamá na bato na ye
moko. Sikawa, azalaki communiste te, to azalaki eloko mosusu
te. Tóloba azalaki Pantekotiste, kasi bitónga ya ba-Pantekotiste
bayinaki ye. Balingaki ye te. Bazalaki na elokomoko te ya kosala
na ye. Kasi azalaki na Liloba na Nzambe. Nzambe akómisaki
yango likamwisi.
134 “Mpo na nini Akosala bongo te, soki mibali mosusu nyonso
oyo bazali basakoli pe batei, pe bongo na bongo, mpo na nini te,
na etónga monene mobimba oyo, ézua mokano ya mwa malamu
koleka na esika ya moto moko? Emonani lokola bolema ete
Nzambe ákolongisa Liloba ya moto moko, na esika ya baoyo
nyonso batikali.”
135 Mpamba te, liloba ya moto wana ezalaki nde Liloba na
Nzambe. Yango nde ntina oyo Nzambe akokisaki likambo yango,
mpamba te moto yango azalaki ná Liloba na Nzambe. Bamosusu
bazalaki kosakola lokuta. Iyo, ezalaki likamwisi ntango Nzambe
aponaki Liloba ya moto bobele moko, pe Akokisaki yango, mpo
ezalaki Liloba na Ye. Nzambe asengeli kozua ngambo ya Liloba
na Ye, liloba ya likita te. Kasi, Liloba na Nzambe, nde ye oyo Ye
azuelaka ngambo.

136 Aponaki Mika na esika ya biteyelo ya batei oyo bayekolá
mingi, bato ya lokumu. Eloko ya kotelemela bango ezali te,
bazalaki bato minene. Bazalaki bato oyo bandimaki Nzambe
mosusu te, bandimaki bobele Nzambe moko oyo Mika andimaki.
Kasi basalaki lokola ete bazalaki kondima Yango, kasi baboyaki
kokamata Liloba na Ye. Mpamba te, balingaki nde bayebana.
Balingaki ete mokonzi ásepela na bango. Pe lolandá na
bango ezangisaki bango komona Liloba na Nzambe ya solo.
Ndenge nini Nzambe akokaki kopambola eloko oyo Asilaki
kolakela mabe?
137 Bino basi pe mibali, bino nyonso, bókanisa te nakosala oyo
mpo na kozala mabe. Nakosala yango mpo na kozala sémbo.
Ntina nde yango wana. Ndenge nini nakoki koloba ete: “Basi
basengeli kozala na…malamu, bótika bango bákata suki, pe
makambo ya ndenge wana; bálata, bilamba oyo elongobani na
Yango te”? Liloba na Nzambe elobi ete ezali bongo! Azali mwasi
ya nsoni pe oyo azangi lokumu na ntango nyonso oyo azali kosala
yango, pe Nzambe akotikaláká kosalela ye te. Etali ngai te ata
alobiminoko na sika, apumbwé to agángi ndenge nini, naino akei
esikamoko te náNzambe. Yango nde Liloba naNkolo.
138 Mibali, yo oyo okokaka kokamba ndako na yomoko te, bongo
bókolukáká kokómabatei pe basungi, ndenge nini okolongobana
kozala motei na eteyelo, mpo na kokamba Lingomba ya Nzambe
na bomoi, pe kokabolela bango libúla na bango? Na ntango,
ókokanisela mingi lifuti na yo ná mabonza oyo ekotaka, koleka
oyo etali Liloba na Nzambe, bongo óyoka nsoni ya koloba yango
liboso na basi, óbanga ete okozanga lokumu, Nzambe áyokela
molimo na yo ya masumu mawa!
139 Lobá Liloba na Nzambe, na Bosolo! Yoane alobaki: “Sóka
etiami pembeni na mosisa ya nzete.” Pe sóka ezali Liloba na
Nzambe. “Nzete nyonso oyo ekobota mbuma malamu te, bókata
yango pe bóbwaka yango namóto.” Nzambe, pesa biso likamwisi
mosusu!
140 Mpo na nini Nzambe azuaki YoaneMobatisi, ndenge nautaki
kolobela yango, na esika ya banganganzambe na Ye oyo bayekolá
mingi, ya eleko wana? Azuaki moto oyo akótá kelasi ata mokolo
moko te na bomoi na ye. Na bongo, tososoli ete Yoane akendeki
na bilíki, namibu libwa, pe azalaki yemoko elongo náNzambe.
141 Eleki mwa mikolo, nazalaki kotánga Likita ya Nicée.
Esalemaki ntango molai sima na liwa ya ntóma ya suka, Santu
Yoane. Ntango bato wana bayaki kuna na Likita ya Nicée,
bayike na bandeko yango bayokisaki soni baoyo batikali. Bayaki
kuna, balatá mposo ya mpate; liboso na ba-empereur oyo
balataki basutáni, ndakisa Constantin pe ba-epísikópo ya Roma.
Bamizipá mposo ya mpate, bazalaki kobika na bilíki, koliaká
ndunda, kasi bazalaki basakoli ya Nkolo. Lingomba ya moke, ya
ngámbo ya ba-Grek, bakobaki kokende liboso; ngámbo ya ba-

Roma bazongaki sima. Kasi yango ezali kotalisa, ntango obebisi
lokumu, okoki kozala mosali ya Klisto te.
142 Yoane. Na ntango wana, lingomba ezalaki mpeza kotosa
mibeko; bazalaki na banganganzambe, bato oyo bayekolá mingi.
Kasi Nzambe aponaki moto oyo atángá ata moke te, pe
Abimisaki ye uta na bilíki, amizipá ná eteni ya mposo ya mpate,
mandefu ebotá ebele suki na ye ekitá kino na kingo. Eteyelo ya
koteyela ezalaki te, lingomba ya kobengisa ye ezalaki te, kasi
ntango mosusu atelemaki na potopóto, katikati ná mabólongo
na ye, pe ateyaki: “Bokonzi ya Likolo ekómi pene!” Nzambe
aponaki moto wana.
143 Ntango Yesu alobaki: “Bokendeki kotala nani, moto oyo
akoki koloba na biteyelo nyonso, moto oyo alati sutáni ya
kitoko, pe bongo na bongo?” Alobaki: “Bango bazali na bandako
ya bakonzi.” Alobaki: “Bokendeki kotala nini, mosakoli?”
Alobaki: “Koleka mosakoli. Ye nde mosakoli alobaki ete akoya:
‘Natindi motindami na Ngai liboso na elongi na Ngai.’” Azalaki
mwa—mwanje ya boyokani. Azalaki mo—moto monene oyo
ayaki liboso.
144 Kasi, ezalaki likamwisi, ndenge yango esalemaki. Mpo na
nini ayelaki na eteyelo monene wana te, kuna na Yelusaleme?
Mpo na nini Ayelaki na Kaifa te, nganganzambe mokonzi?
Mpo na nini Ayelaki na bato minene wana te, bayekolá, oyo
bayekolisámá uta bomwana, pe batata na bango bayekolisámá
liboso na bango, pe batata na bango liboso na bango, libota sima
na libota sima na libota, bayekolá pe batángá, bato malamu,
oyo babokolámá pe batángisámá malamu? Na bongo kokende
kolokota moto moko na bilíki, oyo atikálá kokoka kelasi ata
mokolo moko te na bomoi na ye, pe kotia ye kuna na Yaladene,
pe koloba: “Oyo—oyo nde ye.” Likamwisi, ya solo mpenza.
Ékokamwisa, nzokande ezalaki solo. Nzambe asalaki yango.
145 Mbotama na mongondo ya Nkolo na biso, kokamwa, mpo na
mwasi moko kobota mwana na kozanga koyeba mobali. Nzambe
asalaki yango. Nzambe asalaki yango. Bomoni, ezali likamwisi.
Akamataki mwa mwasi moko kuna, mwa elenge mwasi moko,
oyo abandamaki na mobali ya mibu ntuku minei na mitano, ye
moko azalaki na mibu soko zomi namotoba to zomi namwambe,
pe abandamaki na mobali oyo akufelá mwasi, tata ya bana
minei. Na bongo Azuaki mwasi yango pe Azipaki ye na Molimo
Mosantu, pe akumbaki zemi ya nzoto oyo Nzambe na Nguya-
nyonso afandaki kati na yango. Likamwisi!
146 Kutu Likolo ekoki kotonda Ye te! Mabelé ezali ebónga ya
makolo na Ye, Likolo ezali ngwende na Ye, kasi ata bongo
akokaki komema litondi mobimba ya Bonzambe na lolenge ya
nzoto, pe kolatisa Yango nzoto kati na Moto. Oh! Na ntango,
okoki kopíma na mibu nkama na nkama ya ba-milliard ya
ba-kilometre, na bileko na ntango ezángá suka, kasi okopima

Nzambe ata moke te; nzokande bebé moke, oyo alalaki na elielo
ya bibwele, azalaki na litondi mobimba ya Nzoto na Ye—Nzoto
na Ye. Jehovah! Likamwisi! Nzambe monene wana, Oyo afandi
kuna mosika mpenza, mpo na koyángela ba-moi milió mokama
oyo ezali kongenga likolo na minzoto, Oyo azalá na ebandeli te
pe azalá na suka te, pe Amilatisaki nzoto, na ndako ya bibwele
etondá na matiti ya kolia!

147 Pe bongo biso tokendeke kobina, komela, pe kosala bisálela,
na féti! Ezali féti te; ezali kokumbamela! Tosalaka féti ya
Nowéle. Ndenge Nzambe asalaki bongompo Ákoka kokufa, mpo
na kozua esika ya mosumuki.

148 Ezalaki likamwisi ntango mwana mobali moko, na suki
elíngámá, elenge mobali na mapeka ekwéyá, ntango mosusu
azalaki ata na molai ya metre moko na ndambo te; pe azalaki na
maboke nsambo ya suki bakangá na motó na ye, mwa mobángi
moko boye. Mokolo moko, azalaki kokende kotala bolingo na ye
ya mwasi, pe nkosi moko engulumelaki ye.

149 Moto moko asílá koyoka konguluma ya solo ya nkosi?
Ntango mosusu bosílá koyoka bango, baoyo bazali na kati ya
mwa bandako pe biloko mosusu awa. Kasi nalingi koyebisa
bino ete, boye balelaka bobele lokola baniáo. Bosengeli koyoka
ndenge nkosi mpenza angulumaka. Mabanga ekokweya longwa
na ngomba, na ntaka ya metre nkama mwambe; mabanga mike
ekokweya longwa na ngomba, eningisaka mpenza mabelé. Esika
konguluma yango eutaka, nayebi te.

150 Oh, namonaki moko, mokolo moko, agumbaki motó na ye,
nkosi moko ya monene ná nkunza ya mai ya mosaka na kíngó
angulumelaki nkosi ya moindo, mpo, angulumelaki nkosi oyo
azalaki na nkunza ya moindo na kíngó, mpo autaki kokamata
eteni ya mosuni. Atikaki yango wana, pe, alobaki na ye kaka:
“Sikawa komeka kosimba yango te, nakei kuna komela mái.”
Pe akendeki kolémbola mai. Ntango azongaki, nkosi ya nkunza
ya moindo na kíngó azalaki kolembola yango. Mobange papa
yango atelemaki, akitisaki motó, pe ayokisaki lokito moko, pe,
nalobi na bino mabanga ekweyaki longwa na ngomba. Oh! la
la! Akoki koningisa engumba, soki angulumi ndenge wana awa.
Konguluma ya nkosi, oh, angalaka makasi!

151 Pe konguluma yango eyokanaki kino na matoi ya mwa
bibángabanga wana ya suki elíngámá, ndenge tokokaki kobenga
ye, pe likambo moko esalemaki. Mwa bibángabanga wana
apusani, akangi ye na monoko, pe atii loboko moko na nse boye
pemosusu boye, namotema likololikolo te, apanzi ye kopanza pe
atandi ye wana. Ezali likamwisi. Eloko nini esalaki yango? Soki
botángi malamu bobele na ebandeli na yango: “Pe,” likangeli,
“Molimo ya Nkolo ekitaki likolo na ye.” Yango nde eloko esalaki
bokeseni. Pe abomaki nkosi yango.

152 Bongo,mokolomoko, Bafilistia bazalaki kolanda ye. Azalaki
na ebundeli te. Bazalaki bato nkóto. Bazalaki na mipanga ya
milai ná banguba ya minene, ezalaki lokola ekuke liboso na yo,
likolo oyo wana, banguba yango. Bókanisa naino nguba moko
ya motáko ya minene mpenza, na liboso na bino mpenza, ná
bikoti ya motáko, bakazaka minene ya motáko, ezipi makolo pe
nzoto mobimba, na motáko; mipanga ya minene, milai mpenza,
ya milai lokola ba…kino na likonzi oyo kuna, ntango mosusu
molai ya metre minei na ndambo to motoba. Na motáko likolo ya
mitó na bango ndenge wana, epelá lokola lotébú. Pe bamonaki
mwa bibángábanga oyo ná suki elíngámá, autaki na Palestine,
koya kotala moninga na ye moko ya mwasi kuna. Na bongo
balobaki: “Mwanamobali yango ye wana. Tókende kokanga ye!”
Moto moko mpamba akokaki kokanga ye na sóngé ya mopanga
wana, kotómbola ye pe koningisa ye mwa moke, pe alingaki
kokwelela ye na loboko, kino na esímbeli ya mopanga yango. Ee,
azalaki bobele mwamobali moko ya nzoto mike.
153 Bato mosusu, bayemi, balukaka koyema Samasona ná—
ná mapeka oyo akokaki kokota na mongombo oyo te. Ee,
yango elingaki kozala libombami te…mobali ya monene bongo.
Samasona azalaki bobele moto ya nzoto mike, kasi Molimo
ya Nkolo nde oyo ezalaki monene. Bomoni? Azuaka…E—e—
ezali kobebisa lokumu ya Makomi, koloba ete azalaki moto ya
monene bongo.
154 Nzambe azuaka ntango nyonso bazoba pe makambo ya
boínga…ya ndenge wana, mpo na kosala mosala na Ye ná
bango, bomoni. Azuaka eloko oyo ezángi ntina.
155 Na bongo mwana mobali oyo atelemaki wana, pe na mbala
moko Bafilistia wana bayaki kozinga ye, mpo báboma ye. Pe
azuaki mokuwa ya mbanga ya mbalata-mpunda oyo ezalaki
wana na nse, mokuwamoko yamwambalata, alokotaki mokuwa
ya mbanga ya mbalata-mpunda yango. Pe Molimo ya Nkolo
ekitaki likolo na ye. Pe likamwisi esalemaki wana, ndenge
abetaki, na mokuwa ya mbanga ya mbalata-mpunda yango,
kotobola ekoti wana ya bonene ya centimetre moko likolo na
motó na bango, ná mokuwa ya mbanga ya mbalata-mpunda! Ee,
ya liboso, mobange ya mokuwa ya mbanga wana ekaúká, oyo
ezalaki wana, kobeta ya liboso oyo alingaki kobeta na yango,
elingaki kopanzana biteni-biteni, likolo namoko na bikoti yango
to ba-nguba minene wana. Na ntango, nkóto bakwelelaki ye,
kasi abetaki pe abomaki mokomoko na bango. Likamwisi! Ezali
na ntangowana ndeMolimo yaNzambe ekitaki likolo na ye.
156 Oh, soki tokokaki bobele kozala mikuwa ya mbanga na
loboko ya Nzambe, likamwisi mosusu elingaki kosalema. Iyo,
esalemaki.
157 Ezalaki likamwisi ntango Yesu, Nkolo na biso, azuaki mapa
mitano ná mbisi mibale ya mike, akabolaki yango, pe aleisaki

bato nkóto mitano. Pe balokotaki bikoló etóndá na biteni oyo
etikalaki, biteni mike oyo bamosusu kati na bango batikali te
ko…Bazalaki kotia mbisi minei to mitano likolo ya mesa oyo,
námapaminei tomitano, na sima nde bakei na ngambo oyo kotia
mapa minei to mitano. Pe mosusu kati na bango bakokaki ata
kosilisa yango te, batikaki yango bobele wana. Boye balokotaki
yango, bikoló etóndaki na yango. Oh! Bomoni? Asalaki yango
ndenge nini? Ékokamwisa ete Moto moko akokaki kozua mapa
mitano ná mbisi mibale ya mike, pe koleisa bato nkóto mitano,
bongo kolokota bikoló nsambo etóndá, na biteni oyo etikalaki.
Ékokamwisa, kasi Asalaki yango. Mpo na nini? Ezalaki Nzambe.
Ezalaki likamwisi. Ékokamwisa, kasi Asalaki yango.
158 Ekamwisaki, pe esálémá liboso to sima na yango te, na mbu
moko ya mopepe makasi, pe mbonge komata likolo mpenza
kino ete ekomaki kozindisa masuwa yango, ntango Mobali
moko ayaki kotamboláká likolo na mbonge yango. Nakoki
komona ntango nyonso oyo só—sóngé pembe ya mbonge yango
ekoya zingazinga na Ye, bongo epanzani pe esopani na nse, pe
Akobi kotambola, kaka lokola ete Azalaki likolo na mwa betó.
Kotambola likolo na mbu, na ntango ya mbonge! Tika zébi éluka
kososola yango. Eloko nini esimbaki Ye likolo kuna? Eloko nini
ebatelaki Ye likolo ya mbu wana, na ntango bozindo na yango
ezalaki metre nkama mwambe na kati kuna? Wana mbonge ya
minene wana, ya minene koleka mongombo oyo mbala mingi,
kopanzanáká, ee, ee, etondisaki mwamasuwa yango pe ekotisaki
mái na mabaya yango. Epolaki mái na kati pe na libanda, pe
ebandaki kozinda, makonzi na yango esilaki kobukana, ba-nkáí
etiolaki, pe elikya nyonso ya kobikisama esilaki. Pe tala Moto
moko ayei ákotamboláká likolo na mai! Likamwisi, na ntembe
te, kokamwa, ekoki kolimbolama te, kasi Asalaki yango. Oh, iyo,
Asalaki yango, ayaki kotamboláká likolo na mai. Ékokamwisa
ete bobele Moto moko yango…

ENzambe, nabanzi ete oyo eyokani mpenza!
159 Kokamwa, likamwisi ya solosolo, ete bobele Moto moko
yango, Yesu ya Nazarete, aponaki baínga ya balóbi mbisi mpo na
Lingomba na Ye, na esika ya banganganzambe oyo bayekolaki
malamu na bibongiseli ya ntango wana. Ndenge Nzambe oyo
azalaki na bwanya nyonso, oyo akokaki kotambola likolo ya
mái, oyo akokaki kobongola mai vinyo, oyo akokaki kozua mapa
mitano mpo na koleisa bato nkóto mitano, bongo balokoti bikoló
nsambo etóndi na oyo batikaki! Ndenge bobele Moto moko
yango, Nzambe oyo afandi mosika kuna na Seko na Seko, oyo
angengakamakasi na lolenge ete ba-mói ezipaka elongi na yango
liboso na Ye; lizibampenza ya bwanya pe ya bopeto, ya lisosoli pe
ya boyebi, Bokonzi monene ya makonzi minene! Pe Akómaki na
esika oyomangomba ya ebongiseli moko yamonene basanganaki
pe bayekolisaki bato na bango nyonso, kasi Ye akitaki kuna
pe alokotaki balóbi mbisi ya bosoto, kolumbáká solo mabe oyo

bakokaki ata kokoma nkombo na bango moko te, pe aponi moto
ya ndenge wana mpo na kotia Lingomba na molongo mpo na
Mwasi na Ye ya libala. Likambo ya ndenge, boye te? Emonani
lokola, Akozuampenza ndemotomoko ayekolisami.
160 Ye nde Moyekolisi. Ye nde Moto oyo asalaka yango.
Kokamwa ndenge Asalaki yango. Na esika ya kozua bato ya
lingomba, Azuaki balóbi mbisi mpo na kosala yango. Ndéngé
mpenza, kasi lolenge wana nde Asalaka yango. Ezali solo. Ezali
mpenza likamwisi.
161 Ntango Nzambe akamataki lisanga moko ya baínga, ndenge
tokokaki kobenga bango lelo, “batúntuki”, babóla, na biloko
ya mokili oyo, pe asopi Molimo Mosantu likolo na bango, na
chambre haute; na esika ya kosopa Yango likolo na Likita ya
Ba-sanedrin, epai bato na líkindo nyonso bafandaki, epai bato
minene nyonso bazalaki, epai bakonzi ya mangomba nyonso,
epai baoyo bakoyekolaki Makomi bazalaki, oyo batongaki kelasi
monene, bayekolá malamu, pe bazalaki kozela Masiya oyo
asengelaki koya, pe bayebaki ete bango nde balingaki koya
koyamba Ye, pe koloba: “Masiya, Okiti lokola na mapapu ya
mpepo, Ofandi awa na bibuteli ya tempelo, tomonaki Yo kokita
uta na Likolo, longwa na banzela ya wólo ya Likolo. Sikawa biso
nyonso toyekoli pe tobelemi mpo na kobanda mosala. Tosilisá
kelasi na biso, tozali na ba-Licence en Lettre na biso, tozali na
ba-Doctorat na Philosophie na biso, ba-Doctorat na Droit, pe
nyonso oyo. Biso nyonso toyekoli. Biso oyo, makasi mbala nkóto
zomi. Tobelemimpo naYo. Ale! Tozali kozela, kobelela: ‘Yaka!’”
162 Kasi na esika yawana, Akitimpo na kozua bato oyo bayebaki
mpenza bokeseni te na kati na loboko ya mobali ná ya mwasi.
Ya solo. Atindaki bango na chambre haute, pe Asopaki Molimo
na Ye, E Nzambe, likolo na lisanga ya bato ya ndenge wana.
Na esika ya kokamata Likita ya Ba-sanedrin, Akamataki balóbi
mbisi. Ezali kokamwa ete Asalelaki mayele na bango ya kelasi
te, boye te? Esepelisaki Nzambe.
163 Ékomonana lokola esepelisi Nzambe ete Ákómisa Lingomba
na Ye moko likamwisi. Azali kosala ndenge moko sikawa,
kokómisáká Lingomba na Ye likamwisi, kotiáká pembeni
bato nyonso minene ya lolendo, ná biloko nyonso wana,
oyo babengaka lingomba. Pe Ako…moto nyonso oyo Akoki
kosimba na loboko na Ye, ekofungola miso na bango mpo
bámona oyo ezali Solo, pe komeka Yango na Liloba ya Nzambe
na ntango oyo tozali kobika na yango, pe kokotisa bango na kati
ya Nzoto. Likamwisi! Nzambe aponaka baoyo ya ndenge wana.
Akómisaka Lingomba na Ye likamwisi, bato ya motindo, bato
ya ndenge.
164 Bato nyonso oyo bazalaki kuna na chambre haute, babimaki
kuna, kolobáká na nkóta mosusu, kotenga-tenga lokola bato
balángwe, kotenga-tenga pe kosala makambo ya ndenge. Basi,

mama na Ye Mo—Moko ná bato nyonso oyo bazalaki na chambre
haute, babimaki kuna, na kolobáká makambo oyo moto moko
te akokaki kososola oyo bazalaki kosala, ya yambo. Bazalaki
na ndemo ya móto oyo ekabwanaki likolo na bango. Ndemo
elingi koloba “biteni.” Moto moko te asosolaki oyo bazalaki
kosala. Bazalaki koloba-loba kuna, kosala makambo lokola
balangwaki.
165 Pe tala lisanga ya bato oyo bayekolá, bato yamayelemingi ya
Nsango-malamu, bato ya líkindo, bazalaki kuna, kasi Nzambe
asepelaki (Nzambe) kozua, kotika bango báfanda na boínga na
bango, ná mayele pe bakelasi na bango ya likolo mingi, bongo
koya awa kolokota etonga ya mibali oyo bayebaki ata ABC na
bango te, pe asopi Molimo na Ye likolo na bango, akomisi bango
likamwisi. Iyo, Nzambe asalaka bongo, Asalaka bongo mpo na
mwángo na Ye Moko. Akómisaka Lingomba na Ye likamwisi.
Nandimaka bango. Nandimaka yango!
166 Boye sunga ngai, Nzambe, nandimi Liloba! “Tika ete liloba
ya moto nyonso ézala lokuta, pe Oyo ézala Solo.” Eloko oyo
Liloba oyo elobi tósala, tósala yango ndenge Liloba oyo elobi
tósala yango; etali te soki emonani lokola eloko ya ndéngé, pe
soki osengeli kokóma moto ya ndenge, to eloko moko ya ndenge
wana, kangama na Liloba. Bábenga yo moto ya kala, bábenga
yo songolo, pakala to boye mosusu, ata bongo okolanda yango
mpo na nini? Kangama na Liloba oyo! Oyo nde Yango, Bosolo.
Kokamata oyomotomosusu alobi te. Kamata oyoLiloba elobi.
167 Kala mingi te awa, moninga moko ya motei…Bayebisaki
ngai yango. Nandimi yango. Na nsima na nzanga moko
ya molunge kuna na Georgie, akendeki kotala…pharmacien
moko. Mobange ya pharmacien yango azalaki ndeko Moklisto
moko malamu, atóndá na Molimo ya Nzambe. Alobaki: “Kota,
fanda, pe tómela co—Coca.” Bafandaki wana, bákomeláká Coca
na bango. Alobaki: “Nalingi koyebisa yo likambo moko, pe
ntango mosusu okondima yango te.”

“Ee, tóyoka yango naino,” elobaki motei yango.
168 Alobaki: “Namekaka ntango nyonso kosalela Nzambe na
ndenge ya malamu koleka mpenza.” Azalaki mosungi na
lingomba moko. Alobaki: “Namekaka ntango nyonso kobika
kokokana na kobengama na ngai, pe kosala makambo ya
malamu.” Alobaki: “Nabúbá moto moko te. Natatolaka ntango
nyonso mpo na Nkolo na ngai, na bisika nyonso oyo nakokaki
kosala yango.” Pe alobaki: “Nazali na, ko…Ba-nkisi na
ngai awa,” alobaki, “namekaka kozala na nkisi ya malamu
mpenza koleka oyo ekoki kosombama. Naséngá moto moko
te mbongo mingi koleka oyo asengeli kofuta te. Namekaka
kosala nyonso oyo ezali malamu, oyo nayebi ndenge nini kosala,
mpo na kosalela Nkolo.” Alobaki: “Nakoyebisa yo likambo oyo
esalemaki.”

169 Alobaki: “Mwana na ngai ya mobali, oyo azali pe koyekola,
ákóma pharmacien, mpo na kokitana ngai, azalaki na ngambo
ya liboso ya ndako kuna, mokolo moko.” Pe alobaki: “Ezalaki
na eleko ya ngelele monene.” Alobaki: “Mwasi moko akotaki
na—na ekuke,” pe alobaki, “okokaki komona soki mpasi na ye
ezalaki nini. Pe azalaki na zemi. Pe mobali na ye, bango mibale,
balataki lokola bobóla.” Alobaki: “Bapesaki ordonnance epai ya
mwana na ngai,” pe alobaki, “mpo na kosomba nkisi nyonso,
mpo mwasi yango azalaki na bosenga ya eloko songolo yango,
oyomonganga akomelaki ye. Pe alobi, alobaki: ‘Epesi ntalo boye,
boye na boye,’ ntango mo—mobali yango oyo alingaki kokóma
tata atunaki: ‘Epesi ntalo boni?’ ‘Boye na boye.’ Alobaki: ‘Misie,
nakozala na makoki ya kosomba nkisi ya ordonnance mobimba
te, to kokokisa nyonso,’ alobaki: ‘mpo nazali nambongo te.’”

170 Ee, alobaki: “Mwana na ngai alobaki: ‘Kita semba na
balabala kuna, na eteni ya ekatanelo, to ekatanelo moko,
baluka na loboko ya mwasi, bongo okomona e—esika yango,
epai basungaka babólá. Kende kuna na komine, ntango mosusu
bakopesa yo mbongo, to mokanda ya ndingisa, ete bakofuta
mbongo ya ordonnance oyo, mpo (esengeli) mwasi na yo asengeli
kozua nki—nki—nkisi yango noki-noki.’” Pe alobaki: “Abimaki
na esika yango, abandaki kokende.”

171 Pe alobaki azalaki koyoka mwana na ye. “Pe eloko moko
elobaki: ‘Oh, te, kosala bongo te.’ Elobaki: ‘Mwasi wana asengeli
na yango.’” Alobaki, na mbala moko akanisaki: “‘Ná molongó
molai ya bato oyo bazali kuna! Ezali mpasi mpo mobali oyo
azali na nzoto kolongono átelema namolongo yango, koleka boni
mama na lolenge wana.’”

172 Alobaki: “Nalobaki na mwana na ngai: ‘Kende, kobenga
bango, yebisa bango bázonga.’” Alobaki: “Nakendeki mbangu
na ekuke, pe nalobaki: ‘Bózonga! Bózonga!’ Bazongaki. Pe
nalobaki na mwana na ngai: ‘Pesa nkisi nyonso. Akofuta eloko
moko te.’”

173 Pe alobaki: “Mwana na ngai apesaki ngai ordonnance yango,
pe nakendeki kozua nkisi nyonso, nkisi nyonso oyo nasengelaki
kopesa. Namemaki yango mpo na kopesa ye mwasi yango, pe
nalobaki na ye ete bakofuta eloko moko te. Likambo ezali te,
mpamba te azalaki na bosenga na yango makasi mpenza, pe—pe
ekosala ngai eloko te, kozangambongo na yango.”

174 Nabongo alobaki: “Nabandaki kopesa nkisi yango na loboko
ya ye mwasi yango. Pe, kaka na ngonga yango, natalaki loboko
yango. Ezalaki na bilembo ya mpota.” Alobaki: “Natombolaki
miso, pe nazalaki nde kotia yango na loboko ya Yesu.” Alobaki:
“Na ntango yango nde nasosolaki ndimbola ya Makomi, oyo
elobi: ‘Lokola bosalaki yango epai na moko na bandeko na Ngai
baoyo baleki moke.’”

175 Alobaki: “Ondimi yango?” mobali yango atunaki ngai. Ee,
na ntembe te, nandimi yango.

Ezalaki likamwisi, kokamwa, kasi ezali solo.
176 Boni boni mpo na moto monene oyo Santu Martin, ya Tours,
na France: Wana azalaki sodá, na butu moko azalaki koya na
balabala, na molili, na nse ya malili, pe ezalaki na…Mobange
moko mosengi alalaki na balabala yango, na nse ya malili, na
molili, alalaki na balabala, akangami na malili. Makila na ye
ekómaki kokangama na kati ya misisa na ye. Pe Martin, kasi
akómaki naino Moklisto te. Pe moto nyonso oyo asílá kotánga
histoire ya Biblia, ayebi SantuMartin. Mokolo mosusu, historien
moko oyo azalaki koluka kozua kalati na ye, ezali ye oyo
nakamatakimpo na—mpo na eleko ya lingomba yamisato, Santu
Martin, mpo azalaki na bilembo oyo ezalaki kolanda ye. Pe
Santu Martin atalaki liboso…azalaki sodá, pe tala mobange
yango alalaki wana, alalaki na balabala, akangami na malili.
Boye atalaki, azalaki se na kazakamoko; kozanga kazaka yango,
alingaki kokangama na malili. Azuaki mbeli na ye, apasolaki
kazaka yango na katikati, pe azingaki mosengi yango kati na
yango. Amizingaki ndambomosusu, pe akobaki na nzela na ye.
177 Na butu wana, ntango akómaki na chambre na ye, afandaki,
pe ayokaki Moto moko azali koya na chambre na ye. Atalaki,
tala Yesu ayaki, Amizingá ndambo ya kazaka wana. Yango nde
ezalaki kobengama na ye namosala ya koteya.
178 Akómaki mosantu. Azalaki koloba minoko na sika. Eteyelo
na ye eyekolisaki. Ayekolisaki bato na ye malamu na Liloba
na Nzambe. Alandaki makambo Lingomba ya Liboso ya
Roma to mosusu ezalaki koloba te. Akangamaki na Liloba na
Nzambe. Alakisaki bango; koloba minoko na sika, pe kotiela
babeli maboko. Basekwisaki bakufi. Babenganaki milimo mabe.
Babomaki moto moko, moninga na ye, akendeki pe alalisaki
nzoto na ye likolo na ye, (asengaki soki akokaki komona ye mwa
moke), ye ná moninga na ye babimaki, nzela moko. Mpo na nini?
Ezalaki likamwisi. Ya solo, Nzambemoto asalaki yango.
179 Nandimaka likamwisi. Iyo, misie. Nandimaka. Nandimelaka
yango, na motema na ngai mobimba.
180 Ezalaki likamwisi ntango, ná bato ya mayele mingi nyonso
oyo bazalaki na mokili, kasi Nzambe atiaki fungola ya Bokonzi
na maboko ya moto oyo abengamaki “moínga pe atángá te.” Ya
solo. Moko na bato ya mayele ebele na mokili, na ntango wana,
ezalaki Kaifa, nganganzambe mokonzi; bamosusu bazalaki ba-
ampereur, bakonzi pe bato minene ya mokili oyo, ndakisa ba-
prezidá pe bongo na bongo, batominene nyonsowana.
181 Eloko nini eleki na motuya na mokili? Ezali Lingomba ya
Nzambe! Nzambe asalaki mokili, Asalaki yango na ntina: mpo
na kobimisa Lingomba moko uta na yango, Mwasi na libala. Pe
yango ndemosala oyo eleki namotuya namokili.

182 Pe bato ya mayele mingi koleka, oyo Azalaki na bango,
ezalaki ba-empereur pe bankúmú, bankúmú minene pe
bakambi bikolo, banganganzambe bakonzi ná bato ya lingomba.
Akokaki kozua moko na bango. Kasi ezalaki likamwisi ntango
Abengaki moto moko oyo ayebaki ata kokoma nkombo na ye
moko te, pe Alobaki: “Nakopesa yo mafungola ya Bokonzi.
Nyonso okokanga na mokili, Nakokanga yango na Likolo. Oyo
okofungola namokili, Nakofungola yango na Likolo.”
183 Tala, nauti kokanisa yango, na ntina emononeli wana: “Oyo
okofungola to okokanga.”
184 “Oyo okokanga na mokili, Nakokanga yango na Likolo.
Oyo okofungola na mokili, Nakofungola yango na Likolo.” Iyo,
Apesaki yango te na nganganzambe mokonzi oyo ayekolá mingi,
Kaifa, kasi namoíngamoko yamolóbimbisi. Likamwisi solo!
185 Tomoni Polo, mwa Moyuda moko ná zolo engumbámá,
ntango azali kokende, na loléndo, azali kokende kokanga bato
oyo bazalaki kosala makeléle, kogánga pe nyonso wana; azalaki
kobwaka bango na boloko, konyokola mpenza Lingomba;
abomaki Etiene na mabanga, azalaki nzeneneke na yango,
pe asimbelaki bango bilamba. A—azalaki nsomo. Ndenge nini
Nzambe alingaki koponamoto ya ndenge wana?
186 Pe, bótala, ba-evéke, bantóma nyonso, balobaki: “Tokopona,
moto oyo akozua esika ya Yudasi.” Pe baponaki nani? Baponaki
Matias. Matias, nabanzi nde nkombo yango. Matias, iyo. Matias,
baponaki ye na kobwaka mbese, pe asalaki ata eloko moko te.
Azalaki komonana lokola moyengebene. Kasi Nzambe aponaki
mobali ya kanda-kanda, ya nkanza koleka, oyo azalaki na ekólo,
mpo ázua esika na ye. Likamwisi! Nzambe asalaka nde bongo.
Likamwisi!
187 Ezalaki likamwisi na ntango mokini ya Moyuda oyo, motó
likolo, ya nkanda-nkanda, moto mobe, oyo ayinamá, azalaki
kokende kuna, mokolo moko, na engumba moko, mpo na
kokanga Baklisto pe kokotisa bango na boloko, ntango, nambala
moko, akweisamaki na nse. Pe ntango atombolaki miso, Likonzi
na Móto yango ezalaki wana, pe Mongongo moko eyokanaki,
elobaki: “Saulo, Saulo, mpo na nini ozali konyokola Ngai?”
Ezalaki likamwisi na ntango akokaki komona Yango, kasi bato
mosusu bakokaki komona Yango te. Bomoni?
188 Moto moko alobi: “Oh, natikali komona Yango te. Eloko ya
ndenge wana ezalaka te; iyo, okomona te. Ezali lokuta.” Mpo
oyo lelo, bákoloba boye: “Nandimaka makambo wana te.” Te,
na ntembe te. Ata kutu te. Kasi ezali wana, mpo na baoyo bazali
komona Yango mpenza. Ya solo, soki ozokokoka te, okufá miso,
okokoka komona Yango te.
189 Moto moko alobaki na ngai, eleki mwa ntango, eleki
mibu ebele, alobaki: “Sikawa, soki nazwami na nzela na
yo…” Alobaki: “Sika, Polo akufisaki miso ya moto moko.”



LIKÁMWISI 33

Alobaki: “Soki nazali moto ya zabolo,” alobaki, “kómisa ngai
mokufi miso.”
190 Nalobaki: “Ezali mpenza na ntina ya kosalema te. Osi okufá
miso. Omoni, osili kozala lolandá. Ozali lolenge oyo ya mabe
koleka ya lolandá, omoni.” Nalobaki: “Ana, na tempelo, amonaki
mosika koleka yo. Kasi azalaki na miso ekufá, na nzoto.” Ye
mobali oyo azalaki na miso ekufá, na molimo. Na ntembe te.
Yango ezalaki likamwisi.
191 Ezalaki likamwisi ntango Nzambe asalaki ete likambo
babengaka lipéngwa…Makeléle nyonso oyo, koganga,
kokumisa Nzambe, koloba minoko na sika, bato oyo batiolami,
baboyami, pe babengami bazoba pe bapéngwi; ezali likamwisi
ntango Nzambe, Tata monene ya bato nyonso, Tata ya Nkolo
na biso Yesu Klisto, Oyo aponaki eboke ya “bapéngwi” mpo na
kopesa lobiko na Lingomba na Ye, na esika ya mwango ya bato
ya lingomba, ya líkindo, oyo batángámalamu. Ezali likamwisi.
192 Eleki ntango molai te, nazalaki na engumba moko na
Washington, to, nabanzi ezalaki Oregon. Pe jou—journaliste
moko ayaki wana, ba-journaliste mibale ya bilenge, ná makaya
na maboko. Bayaki. Balingaki kokoma makambo na ngai, pe,
na ntembe te, ya malamu mpenza, boyebi. Pe bakobaki wana
kolobáká, likambo boye pe likambo mosusu. Pe oyo ya mobali
alobaki: “Boye—boye ozalaka motúntuki?”
193 Nalobaki: “Te.” Nalobaki: “Natúntúká naino te. Kasi,”
nalobaki: “na—nabanzi ete soki Alobi na ngai ete nátúntúka,
nakotúntuka.”
194 Pe boye, nakobaki koloba ndenge wana, boyebi. Pe oyo ya
mwasi alingaki, alobaki: “Nts, nts, nts, nts,” oh, akobaki bongo.
Nalobaki: “Tika náyebisa yo likambo moko, elenge mwasi, komá
likambo nyonso olingi. Ozali Mokatoliko.”
195 Alobaki: “Ya solo.” Alobaki: “Ndenge nini oyebi ete nazali
Mokatoliko?”
196 Nalobaki: “Ee, bobele ndenge nayebaki makambo mosusu
wana na etumbelo, omoni.” Nalobaki: “Ozali Mokatoliko. Pe
kende kokoma yango, kasi nazali kokebisa yo sikawa; na mikolo
ntuku misato kobanda lelo, komá yango, okozala ya kotandama
pembeni na nzela, ná nkíngó na yo esili kokatana uta na eteni ya
talatála ya motuka na yo moko, kobeleláká mawa, pe okokanisa
ngai mbala mingi.”

Alobaki: “Ozali Irlandais te?”
“Iyo.”
“Oútá na libota ya Bakatoliko?”
Nalobaki: “Ntangomosusu liboso na ngai.”

197 Alobaki: “Mama na yo alingaki kokanisa nini mpo na yango,
ndenge ozali kosala…”

198 Nalobaki: “Nabatisaki ye na Nkombo na Yesu Klisto. Pe
azuaki MolimoMosantu. Ah-ha. Iyo.”
199 Pe nalobaki: “Sikawa, soki olingi kolanda nzela wana, na
bongo, ngai nakozua nkombo na yo pe yo okozua nkombo na
ngai. Na sima, soki esalemi bongo te na ntango yango, sima
na mikolo ntuku misato, komá yango na zulunále, ete nazali
mosakoli ya lokuta. Sikawa kende kokoma yango.”
200 Alobaki: “Ee, nalingi kokanisa te, ntango nakokóma na Lóla,
ete eboke moko ya baínga, lokola baoyo bazali na liyangani
wana, nde bakozala na bokonzi ya Likolo.”
201 Nalobaki: “Komitungisa na yo kutu te,” Nalobaki: “kokanisa
te. Yo olobi: ‘Nalingi te…’ Ee, soki yo, lobá bobele ete óbongola
makanisi pe nzela na yo, okozala Kuna te, ata bongo, omoni.”
Nalobaki: “Mpamba te, bango bakozala Kuna. Nzambe nde
aponi bongo.”
202 Ezali likamwisi, ete Nzambe azui bilémá, bomoni, bato ya
ndenge wana. Ye, Nzambe, aponaki kopesa lobiko na mokili na
nzela ya bato ya bongo, likamwisi, na mobimba, bakeseni na
bato na bango oyo batángá pe bayékólá, ná bato na líkindo pe
bamosusu. Nzambe akozunguluka yango, akozua mwa moínga
moko boye, akotelemisa ye, pe atie Nsango na Ye kati na
ye, ndenge Ye asalaki ná Yoane, ná baoyo mosusu batikali,
Petelo ná bango, atindaki bango pe bateyaki Nsango-malamu,
pe akotisaki bango na Lingomba na Ye; abikisaki bango, pe
azongisaki bango na mabelé, pe esuki wana, bomoni. Pe atikaka
bato ya mayele mingi wana ete báleka. Oh! la la! na ntembe te
ezali na ntina! Nako…
203 Nzambe, ntango Nzambe aponaki baínga pe bato bayekolá
te, na esika ya baoyo batángá pe bayékólá, lokolaMwasi na Ye ya
libala! Bokoki kokanisa mobali moko, wana akoponáká mwasi
na ye ya kobala, ákende kozua…mobali oyo azali na ba-nguya
ya likolo koleka, likolo mpenza koleka.
204 Nazali na mwa likambo moko awa nalingaki koloba, kasi
nakozala na ntango ya koloba yango te, na ntina na mwa lisese
moko namonaki mokolo moko. Kasi nakokoka koloba yango te.
nakomaki yango awa, kasi nazali na ntangompo na yango te.
205 Kasi, Nzambe aponaki Mwasi na Ye ya libala na kati ya bato
ya ndenge wana. Sikawa, moto oyo akoloba ete ezali bongo te,
boye etalisi ete ondimaka Biblia na yo te. Ya solo mpenza. Tánga
Biblia na yo, ezali mpenza bongo.
206 Ezalaki likamwisi ya solo ntango Nzambe aponaki boléma
ya liteya oyo epémelami na esika ya líkindo ya mayele mingi
mpenza. Moto oyo ayebi ata mingi te, oyo alobaka “hit, hain’t,
tote, fetch, carry,” maloba nyonso ya ndenge wana, pe—pe
oyo alobaka makambo ya—ya ndenge na ndenge, oyo etosi
grammaire te, pe elongobani na grammaire te, ná makambo
mosusu nyonso ya ndenge wana. Pe Nzambe aponaki yango

na esika ya kokamata moto ya mayele mingi mpenza, oyo
ayebi mpenza kobimisa maloba pe koloba yango malamu. Kasi
esepelisaki Nzambe ete ázua bolémá ya liteya oyo epémelami,
mwa mosali bilanga moko oyo ayebi ABC na ye te, kozua moto
yango mpo na kolónga milimo na nzela na ye. Na ntango,
bapéngwisi, ya mayele mingi, bazali bobele kokamba, bakufi
miso bazali kokamba bakufi miso. Likamwisi ya solosolo!
207 Oh, Liloba etóndi mpenza na makambo yango. Ndimbola
mingi ezali awa, tomateya, oyo nasengeli ko—kotika pembeni.
208 Ezali ya solo ete lingomba ya monene engengaka pe epela-
pelaka, ná líkindo ya mayele mingi, nzokande Bokonzi engalaka
ná komikitisa, babólá pe bato na komikitisa. Nsango-malamu
engengaka te, Engalaka nde. Wolo ya zoba engengaka; wolo ya
solo-solo engalaka. Bokeseni ezali kati na bongengi ná bongali.
Toyebi yango. Na ntango lingomba ya monene epela-pelaka pe
engengaka ná bato ya mayele mingi mpenza, bakíti ya kitoko,
ba-ekulúsu na etutú mobimba, ba-ndako ná ba-building kitoko
ya molai koleka mpenza, ná ba-tour ya minene mpenza, nyonso
ya ndenge wana, mwa Bokonzi, na mwa nzela mokomoke, lokola
awa, na esika moko boye, ezali kongala ná Nkembo ya Nzambe,
etóndi na bato ya komikitisa na motema, bomoni, Nzambe azali
kosala kati na bango, kobikisáká babeli, kosekwisáká bakufi,
kobenganáká milimo mabe, pe bongo na bongo ndenge wana;
wana bango bazali koleka pembeni.
209 Ezalaki na basali moko ya monene. Bóbosana likambo oyo
te. Liyangani ya basali moko ya monene esalemaki awa eleki
mwa ntango, na engumba moko boye, epai oyo bato mosusu ya
awa bazalaki na liyangani yango. Pe bazalaki na moto moko
oyo alingaki ko…Oh, azalaki moto na líkindo, “azalaki na
nsango mpo na lelo, mpo na bato.” Pe ayekolaki yango mpóso
mibale to misato. Ezalaki mabe te. Bongo ntango amataki na
etumbelo, bilamba na ye ezalaki na lisusá ata moko te oh! la la!
alataki bilamba ya kitoko kolekampenza, boyebi, amataki kuna,
avímbisaki ntolo na ye pe abimisaki babúku na—na ye nyonso
mpo na liteya na ye. Pe ateyaki mpenza liteya ya ngonga moko,
oyo liteya moko te ekokaki kopusana pembeni na yango, na
mayele ya bongó. Oh, ndenge avímbisaki ntolo na ye, pe azuaki
nkombo ya Docteur Songolo-pakala na Mibeko, ya eteyelo
monene moko boye, ezalaki mpenza ya mayele mingi koleka, na
lolenge ete ateyaki bato mosala mobongi be, ya psychologie pe
nyonso wana, alobaki: “Ezalaki kitokomingi.”
210 Kasi Baklisto oyo bazalaki kuna, kaka lokola na Likita
ya Nicée, yango eyokisaki Molimo mawa. Oh, ezalaki mosala
mobongi be, na tembe te. Iyo, misie. Ezalaki mpenza kitoko
mingi. Kasi bato oyo batóndisamá solo na Molimo, balobaki:
“Hum?” Elongobanaki mpenza te…Molimo ezalaki kuna te
mpo na kotatola yango.

211 Bongo ntango akitaki, akitisaki motó na ye, amonaki ete
esosolamaki mpenza malamu te. Autaki na eteyelo mosusu;
azalaki elongo na ba-Pantekotiste. Na bongo ntango akitaki na
etumbelo, mapeka na ye ekitaki. Abandaki kotambola longwa
kuna, ná biloko na ye nyonso na nse ya loboko, boye, wana
ákokatisaka kati ya eyanganelo mobimba.
212 Mobange mosantu moko ya bwanya afandaki na ngambo
ya loboko ya mobali, apusanaki epai na mobali mosusu, pe
alobaki: “Soki ámataka na ndenge akiteli, alingaki kokita na
ndenge amatelaki.” Ezali bongo. Soki ámataka na komikitisa,
ntango mosusu alingaki kokita wana atóndisami na Nkembo.
Soki ámataka na ndenge akiteli, alingaki kokita na ndenge
amatelaki. Ya solo. Likamwisi!
213 Boyoka, mwa moke, mpo na kosilisa sikawa, liboso ya
kobanda molongo ya mabondeli. Nalingi nábakisa liloba moko,
to mibale, na ntina na likamwisi.
214 Bimononeli ya basakoli ya kala etikali se likamwisi. Ezali
mobimba. Nani akoki koloba, eleki mibu nkóto minei, ete moto
akokaki kolobela mituka ezángá mpunda ezali koleka-leka na
banzela ya minene, kotútana bamoko na bamosusu. Basakoli
ya Kondimana ya Kala, ndenge bazalaki komona makambo
liboso pe kolobela yango liboso, wana banétolami na nguya na
Nzambe, na lolenge ete bamonaki yango mosika na mibu ekoya,
pe balobelaki yango liboso na polele oyo ebongi be. Limbola
yango! Ezali nde likamwisi. Oh!
215 Likambo mosusu, nalingi nápesa bino mwa likambo moko
ya moke mpenza. Kasi, mbóngwana na ngai ezalaki likamwisi.
Nazali koloba yango na bolingo pe limemya. Baboti na ngai
basila kokende. Bandeko ya mama na ngai nyonso bazalaki
basumuki, babomi nyama na mitambo, baí-bokila, pe bato ya
ngomba. Bandeko ya tata na ngai nyonso bazalaki balángwi
masanga, basali lotoko, babéti masano ya mbongo, babéti
masasi, kobomanáká, penepene na bango nyonso bakufaki ná
sapato na makolo. Ata mwa makambo ya kosambela ezalaki te
epai na biso, ata ndenge nini. Kasi ndenge Nzambe…nini yango
ekotaki na kati ya mwa ndako wana ya mabaya kuna, na ntongo
wana, oyo bozali komona na fotó wana na etutú kuna? Nini?
Ekesani na mobimba nango nyonso.
216 Soki otii mbuma ya blé na mabelé, ekobota mbuma ya blé.
Otii lisangu na mabelé, ekobota lisangu. Soki otii nzube na
mabelé, ekobota nzube.
217 Kasi oyo ezali likamwisi! Moko moko na bino akoki koloba
ndenge moko mpo na ye moko. Biso nyonso tokoki kokanisa
likamwisi moko oyo esálémá.
218 Likamwisi mosusu yango oyo. Ndenge ngai, sima na koteya
mibu penepene ntuku misato, nakokaki lisusu kobanga likanisi
ya kokende Kuna? Ekokaki kosalema ndenge nini? Sima na

koteya banda na bolenge na ngai, bongo sikawa nakómi mobali
ya mibu ntuku mitano na mibale, bongo nábanga likanisi ya…
Ezali te ete na—na…Nayebaki ete nasilaki kobikisama. Kasi,
nazalaki kobanga likanisi yango…Kasi bolingo na Nzambe,
na ntongo moko, eyaki na chambre na ngai, enetolaki ngai, pe
ememaki ngai na Esika moko oyo basíkolami bazalaki. Solo
mpenza likamwisi!
219 Nalingi nátuna bino likambo moko. Nakoki kokata yango
awa sikawa. Nalingi nátuna bino likambo moko. [Maloba
mazangi na bande—N.D.E.] Oyo ezali na fotó wana ezali nini?
Yango euti wapi? Eyei kosala nini awa? Zébi ekoki kowangana
Yango te. Na mayangani, Eloko nini yango ezalaka kuna pe
eyebaka makambo ya bato, pe elobelaka bango: “Yo kuna na
sima, osalaki likambo boye. Ozali awa mpo na likambo oyo.
Ozali awa mpo na likambowana”? Ékokamwisa moto na mayele
ya zébi.
220 Sikawa, télépathie, toyebi yango. Télépathie ezali koloba
eloko moko boye, ndakisa yo ozali koloba eloko moko boye pe
ngai nakoki koloba ndenge moko, bomoni, to, nazali kotánga
makanisi na yo, ezali kosalema se na ngonga wana. Kasi na
ntango omoni ete Yango elobi makambo oyo ekosalema ntango
molai na sima, oyo wana eleki télépathie.
221 Ékokamwisa ete Nzambe, na mikolo oyo ya suka, ndenge
Alakaki ete Ye akosala, akosala likambo ya bongo. Kasi ezali
solo, ezali likamwisi! Nzambe moko oyo azaláká ntango nyonso
kosala likamwisi pe akokisaki yango, Azali Nzambemoko yango
lelo, mpo Akokisaka Liloba na Ye. Zebi ekoki kowangana Yango
te, Yango wana na masíni ya kokanga fotó. Ezali likamwisi,
Nzambe!
222 Yango ezali nini? Na—na Esode, mokapo ya 13, totángaka
ete Nzambe apesaki bana ya Yisalaele, oyo ezalaki elilingi ya
Lingomba ya lelo; ndenge basalaki mobembo na nzoto, biso
tozali kosala mobembo na Molimo. Sikawa, lomingo ekoya
tokolobela yango. Bómikanisela, ezali na yango nyonso, bomoni.
Sikawa, ndenge—ndenge bango, batambolaki na nse, na nzoto,
boye, pe Nzambe azalaki elongo na bango; Lingomba efandi
elongo na Klisto, na Bisika na Likolo, na misánda ya molimo, ná
bokonzi nyonso na nse ya makolo na biso. Aleluya! Iyo, misie.
Pe bazalaki na Likonzi na Móto, Pole oyo bazalaki kolanda.
Bisika nyonso Pole yango ezalaki kokende, bazalaki kolanda
Pole yango. Mibu nkóto na nkóto eleki, mibu nkama na nkama
eleki, kasi Yango ezali kaka na bomoi. Likamwisi! Ndenge moko
lobi…Kokokisáká Makomi, Yango ezali awa mpo na kotatola;
mpo na biso te, kasi mpo Nzambe alakaki Yango, ete Yesu
Klisto azali ndenge moko lobi, lelo pe libela. Ezali Oyo nde
Mose amonaki, ete bozui ya Klisto, to nsóni ya Klisto ezali na
motuya monene koleka biloko ya motuya ya Ezipito. Pe Klisto
nini azalaki kotambola liboso na ye? Pole, Likonzi naMóto.

223 Alobaki: “Nauti na Nzambe pe Nazongi na Nzambe.”
Asalaki yango. “Etikali moke bamokili bakomona Ngai lisusu
te, kasi bino bokomona Ngai; mpo Nakozala elongo na bino, ata
kati na bino, kino na suka ya mokili.” Mpenza na suka ya mokili,
Akozala pe wana. Tala biso oyo!
224 Sima na liwa, kokundama, pe lisekwa na Ye, Santu Polo
akutanaki na Ye na nzela ya Damaseke, Asilaki kozonga na
Likonzi na Móto yango.
225 Mibu penepene nkóto mibale esili koleka kobanda wana,
pe tala Ye oyo! Kati na bibongiseli te, kati na lisanga ya bato
ya mayele mingi ya lelo te, kasi kati na babóla pe bato na
komikitisa. Likamwisi! Likamwisi! Epai na bato oyo balingaka
Ye, bandimelaka Ye, bato nkóto na nkóto namokili mobimba oyo
bandimela Ye, ezali mpo na kokokisa elaka na Ye ya Kondimana
ya Sika pe ya Kala. Wana nde oyo yango ezali. Kasi ezali
likamwisi.
226 Ezalaki likamwisi ntango Nzambe alakaki kopesa Bokonzi
na etónga moke, na esika ya lingomba monene oyo ekómi
ebongiseli. “Bóbanga te, etónga moke, Tata na bino asepeli
kopesa bino Bokonzi.” Eko—Ezali likamwisi. Ezali likamwisi.
227 Ekozala likamwisi ya solosolo, moko na mikolo oyo, ntango
Yesu akozonga; pe bakufi kati na Klisto bakosekwa. Oyo ya kufa
oyo ekolata ya seko, pe konetolama yaLingomba ekosalema.
228 Na ntango oyo yaNowele, wana bato bazali kosómba-somba,
kobína, komela, pe kosala féti ya eloko oyo bayebi ntina te,
ndenge bazalaki kosala féti ya mbótámá ya Washington to ya
Lincoln, kasi bazali kokumbamela te…Mpo na bango, Nzambe
azali naino na elielo ya bibwele.
229 Nzokande, Nzambe azali na elielo ya bibwele te. Ye asílá
kosekwa longwa na bakufi, pe azali na bomoi libela na libela,
kobikáká elongo na biso, komitalisáká polele, lokola Nzambe se
moko oyo batata ya Nicée bamemaki na kati na bileko, ayaki
uta na Mokolo ya Pantekote. Nzambe moko oyo akutanaki na
Polo na nzela ya Damaseke; azalaki ntómá epai na Mabota,
pe motindami kouta na Nzambe, epai na Mabota. Nsango ya
Mabota ebandaki na boyei ya Likonzi na Móto, pe ekosila
ndenge moko.
230 Bokonzi ya Mabota ebandaki, bokonzi ya mokili, ezali nde
mokili, ebandaki na mpamela na lokóta ya Likolo, na mikolo ya
Mokonzi Nebukadenezare; ekosila ndengemoko, ndengeMolimo
Mosantu esopanaki likolo na lingomba ya Mabota, ya mikolo ya
suka, mpo na kopamela lisusu bikólo ya Mabota ná likomi likolo
na etutú. Likomi likolo na etutú, ete, Nzambe alengeli Lingomba
na Ye, Alengeli libota na Ye, Asili kolengela esika na Ye, pe bazali
kozela ete Ye ázonga.
231 Pe konétolama wana! “Ntango kelelo ya Nzambe ekoyula,
pe bakufi kati na Klisto bakosekwa, biso baoyo tozali na

bomoi pe oyo totikali tokoleka liboso na baoyo balali te. Mpo
kelelo ya Nzambe ekoyula, bakufi kati na Klisto bakosekwa; pe
tokonétolama elongo na bango, mpo na kokutana na Nkolo na
mipepe.” Likamwisi, moko na bantóngo oyo, ntango bankunda
ekofungwama pe bakufi bakobima; ntango baoyo bazali na
bomoi bakobongwana, na mpwasa, na kobeta ya liso, pe
bakomata namipepe mpo na kokutana na Ye.
232 Mobimba na yango ezali likamwisi, Nzambe azali kosala
kati na libota na Ye. Bondimi yango? Tógumba mitó mpo na
kobondela.
233 Nzambe, sikawa koleka ngonga moko, penepene ngonga
moko na miníti zomi totelemi awa mpo na kolobela makambo
oyo esálémá ná oyo ezali kosalema, ndenge Molimo Mosantu
ezalaki kokabola yango, Nkolo, ndenge Liloba na Nzambe esali
yango na elengi mpenza; kotalisa ete bobele Nzambe ya Likolo,
Oyo azalaki na bomoi na ntango ya kala, na motíndo moko pe
na lolenge moko, Azali na bomoi lelo. Bobele bikamwa yango,
pe bobele Nguya yango, oyo ezalaki likolo na basakoli ya kala,
oyo ezalaki likolo na Lingomba na Pantekote, ezalaki likolo na
Hana; pe likolo na Agabus, basakoli ya Kondimana ya Sika na
ntango wana, oyo kutu asembolaki Santu Polo. Pe mindondo
ekómelaki Santu Polo mpo ayokelaki Agabus te, mpo Agabus…
Atako azalaki ntóma, Polo azalaki, kasi Agabus azalaki na
Liloba na Nkolo, pe akebisaki ye ete ákende kuna te. Kasi
Polo akanaki kokende, pe mindondo ekómelaki ye. Pe, Tata,
mindondo ekómelaka biso ntango nyonso soki tozangi kotósa
Liloba na Nzambe.
234 Tomoni ete bobele Nzambe mpenza oyo azalaki na bandeko
wana kuna, azali Nzambe moko yango lelo. Tozali komona Ye
na kotalisama nyonso. Pe yango ezali likamwisi, Nkolo. Mokili
bazali kotala, bazali koningisa motó, pe bazali koloba: “Eloko
moko ezali na Yango te.” Mondimi andimi Yango pe ayambi
Yango, pe ayebi ete Ezali nde Nzambe na bomoi.
235 E Tata, tobondeli na ntongo oyo, ete soki moto moko azali
kati na biso oyo akómi naino mondimi te, ete oyo ézala ngonga
oyo bakondima. E Nzambe, kokisa sikawa na motema ya moto
moko moko oyo azali awa, oyo ayebi Klisto lokola Mobikisi na
ye te, ete oyo ézala ngonga oyo likamwisi ekosalema liboso na
bango; ete mosumuki ya mawa moko (ya lolenge ya mosumuki,
oyo abótámá na mokili na kati ya masumu, asalémá na lisumu
na nko, ayá na mokili ná lokuta na monoko, na nzela na bosoto)
ákoka kobongwama pe kokóma na boyengebene ya Mwana
na Nzambe. Sala, Nkolo, ete, ete—ete likamwisi monene wana
ésalema namitema ya bato nyonso oyo bazali awa na ntongo oyo,
oyo ayebi Yo te lokola Mobikisi na bango pe Mokonzi na bango
oyo azali koya, pe bábélema mpo na kokutana na Yo na kelelo ya
suka soki esengelaki koyula lelo.

236 Na bongo, tokobondela, Nkolo, ete Ókanisa pe bato na
bokono pe ya mawa oyo bazali awa. E Nzambe, lelo tobondeli
ete Óbikisa moto nyonso oyo azali na bokono to na mawa. Tika
ete báyeba ete Nzambe azali kokoba se kosala likamwisi epai na
moto nyonso oyo akosala ete Liloba na Ye ékokisama.
237 Toyebi ete Liloba na Ye ezali likamwisi. Ntango Yango elaki
eloko moko oyo ekoki kozala te, mpo na mokili, eloko moko oyo
bango bakoki kondima yango te, ezali—ezali eloko moko oyo
eleki boyebi pe—pe lisosoli na bango. Kasi na ntango motema
moko ya komikitisa ezui Liloba yango pe ezindisi Yango na
bozindo ya ezali na yango, na ntangowana Liloba yango ekobota
mbano ya bomoi ya elaka yango.
238 Oh, totondi Yo mingi mpo na yango, ete bato ya komikitisa
bazali baoyo bandimi Nsango oyo. Tozali kozela bokonzi oyo
ekokonzama na bileko ya ba-atome te, kasi tozali kozela Bokonzi
oyo Klisto akokonza na nguya pe na bonene, oyo ya kimia
pe ya nkembo, na mokili; na epai oyo tokonyata ba-pedále ya
accélérateur ya mituka te, to oyo tokopumbwa na mipepe ná
bampépo ya mbangu mingi te; kasi epai oyo tokofanda zinga-
zinga na Ngwende ya Nzambe na bomoi, oh, tokotala Ye, pe
tokomona Ye Oyo azokisamaki mpo na masumu na biso pe
atutamaki mpo na mabe na biso, etumbu oyo eyeiseli biso kimia
etiamaki likolo na Ye, pe na mapipi na Ye biso tobikisamaki.
Mposa ya mitema na biso, Nkolo, lokola likamwisi monene
ekómeli biso, ezali ete tókóma epai na Ye pe tófanda elongo
na Ye na mokolo wana. Kokisa yango, Nkolo. Tosengi yango na
Nkombo na Yesu.
239 Pe wana togumbi mitó. Nayebi te, na eyanganelo na ntongo
oyo, soki moto moko akolinga ete tókanisa ye na libondeli, pe
áloba: “Nkolo Nzambe, natomboli loboko na ngai epai na Yo”?
“Pe, Ndeko Branham, okotala pe okomona loboko na ngai, pe
okobondela mpo na ngai, mpo likamwisi monene ésalema na
motema na ngai, mpo nákutana na Klisto na libatisi ya Molimo
pe na nguya ya lisekwa na Ye.” Nzambe ápambola bino, moko na
moko. Malamu. “Ete nákutana na Nzambe.” Pe Nzambe ázala
na bino. “Nakokutana na Ye, pe likamwisi moko ya monene
ekosalema na bomoi na ngai, pe nakotondisama na Nguya na Ye
pe na nkembo na Ye, pe na bolamu pe na mawa na Ye oyo azali
na bomoi libela na libela. Pe mokolo moko nakozala moko kati
na likamwisi oyo ezali koya. Elokomoko oyo ntango…”
240 Mputulu ya basakoli wana efandi kuna na mabelé. Ntango
mputulu ya ba-martír oyo baliamaki na bankósi, pe nieí ya
bankósi epalánganaki na kati ya mputulu, bipai na bipai likolo
na mabelé, kasi ata bongo Klisto akosekwisa nzoto yango.
Elakisi ete Ye azali lisekwa.
241 Ntango Azuaki mwa potopóto namaboko na Ye pe apakolaki
yango na miso ya mobali moko oyo atikálá kozala na miso te,

elakisaki ete moto asalemaki namputulu yamabelé, pe azongaki
námbuma yamiso pe amonakiMokeli oyo akelaki ye.
242 Soki Nzambe akani kosekwisa bakufi te, na bongo mpo
na nini Akómaki mosuni lokola biso, azongaki na mputulu,
pe Amisekwisaki? Mpo na nini Amisekwisaki soki lisekwa ya
bakufi ezali te? Oh, tózala bana mike te, kasi tózala mibali pe
basi naMolimo, tóndimaNzambe namotemamobimba.
243 Sikawa, moto mosusu azali, liboso ete tóbanda kobondela?
Nzambe ápambola yo, yo pe, ndeko na ngai yamobali, yo pe. Iyo.
244 Tata na biso na Likolo, tomemeli Yo sikawa bato oyo
batomboli maboko. Na lolenge moko to mosusu, Molimo
Mosantu Ye moko akiti kino na mitema na bango, kuna alobi
na bango: “Bozali awa te bobele mpo na kolia, komela, pe—pe
kolala, kolamuka pe kosala mosala; na sima kozonga mpo na
kolia, komela pe kolala lisusu. Bozali awampo na kozala bana na
Nzambe ya mibali pe ya basi. Bozali awa mpo na kozua lolenge
pe esika na bino kati na Klisto. Pe Nazali awa na ntongo oyo
mpo na kobenga bino,” ndenge Molimo Mosantu akoki koloba
na bomoi na bango.
245 Tata, ná libondeli, bondóki bobele moko oyo nayebi, napesi
Yo bango. Pe na—natelemeli moyini oyo akomeka kopekisa
bango báya epai na Yo. Na kondima, natii Makila ya Yesu Klisto
katikati na bango ná moyini yango, oyo akopekisa bango bázua
lobiko ya nkembo ya likamwisi monene oyo, ya koyambaMolimo
Mosantu pe ya kozua Bomoi na Seko. Mpo tososoli ete eloko
bobele—bobelemoko oyo ezali, eyano bobelemoko oyo epesameli
biso, mpo na Bomoi ya Seko, ezali kozua Bomoi ya Nzambe
kati na biso, na ntango wana nde ekómi Bomoi na Seko kati na
biso. Kokisa yango, Nkolo, ete ésalema mpo na bato nyonso oyo
batomboli maboko. Pe mpo na baoyo ntango mosusu bazangaki
mpiko ya kotombola maboko, kokisa yango pe mpo na bango.
Sikawa, Tata, bazali ya Yo. Napesi bango epai na Yo, na Nkombo
na Yesu Klisto.
246 Sikawa wana molongo ya mabondeli esengeli kosalema,
Tata, nayebi te nani akoya awa. Kasi pesa biso likamwisi mosusu
na ntongo oyo, Nkolo. Tika ete Nguya ya Nzambe ya monene pe
ya likamwisi ékita pe ésala likambo moko ndenge Olakaki. Pe
oyo ekozala mbala na ngai ya liboso, Nkolo, uta nakutanaki na
Yomokolowana. Nabondeli sikawa ete Ókokisa bosenga ya bato,
na Nkombo na Yesu. Amen.
247 Sikawa nakosepela ete bato nyonso báfanda, soki bokoki
kofanda, mpo na ntango moke.
248 Sikawa, moto nyonso oyo azali na kalati ya mabondeli. Billy
ayaki awa na ntongo, ndenge alakaki, pe akabolaki bakalati ya
mabondeli na bato mosusu awa. Alobaki ete bato bazalaki mingi
mpenza te. Bokoki kotombola maboko? baoyo bazali na bakalati
ya mabondeli. Malamu. Nayebi te soki bokoki koya kotelema

na molongo awa, baoyo bazali na bakalati ya mabondeli. Wapi,
Billy, ozali wapi? Oh,malamu. Bótelema namolongo awa.
249 Sikawa, moto nyonso ázala na kobondela sikawa. Tozali
kobelema liboso na Nkolo Nzambe na biso. Sikawa tóyemba
loyembo yango ná mizíki, soki bolingi, wana Ndeko mwasi
Arnold azali kobeta yango kuna. Biso nyonso elongo sikawa,
na kimia.

Ndima kaka, ndima kaka,
Nyonso ekoki kosalema, ndima kaka;
Ndima kaka, ndima kaka,
Nyonso ekoki kosalema, ndima kaka.

[Ndeko Branham abandi koyemba na nse ya mongongo
Ndima Kaka—N.D.E.]

Nyonso ekoki kosalema, ndima kaka;
Ndima kaka, ndima kaka,
Nyonso ekoki kosalema, ndima kaka.

250 [Ndeko Branham abandi koyemba na nse ya mongongo
NdimaKaka, na sima atángiMalako 11:21-24—N.D.E.]

…Petelo akanisaki likambo yango, alobaki na ye ete,
Rabi, tala, nzete ya mosuke oyo olakelaki mabe ekauki.
…Yesu ayanolaki alobaki na ye ete, Ndimela

Nzambe.
Ya solo nazali koloba na bino ete, Moto nyonso oyo

akoloba na ngomba oyo ete, Pikólama, pe bwakama na
mbu; pe atii ntembe na motema na ye te, kasi andimi ete
oyo azali koloba ekosalema; ekosalema pe bongo epai na
ye.
Yango wana nazali koyebisa bino, ete, Biloko nyonso

bozali na mposa na yango, wana bozali kobondela,
bóndima ete bosili kozua yango, pe bokozua yango.

251 Yesu alobaki, mokolo moko, wana bazalaki kososola te ete
Azalaki Nani Ye azalaki, Alobaki: “Soki bokoki kondima Ngai
te, bóndima misala oyo Nazali kosala. Pe soki Nazali kosala
misala ya Tata na Ngai te, na bongo bóndima Ngai te. Kasi
soki Nazali kosala misala ya Tata na Ngai, na bongo bóndima
misala.”
252 Nauti bobele kosilisa, na ntongo oyo, koteya Liteya ya—ya
Likamwisi. Likamwisi ezali eloko oyo ezali, ezali bolema, kasi
ezali—ezali kokamwisa mpenza, elobi Webster, kasi ezali solo.
Eloko oyo ékokamwisa, ezali, okoki kososola yango te, ezali
bobele libombami.
253 Yesu asalaki misala ya Tata na Ye mpo Tata azalaki kati na
Ye. Yango wana nde misala esalemaki, mpo Tata azalaki kati na
Mwana. Bondimi yango? Mpo, kati na Ye, Azalaki Nzambe oyo
alati nzoto. Bondimi yango? Mpo, Nzambe Tata, oyo azali Tata

ya Yesu Klisto, Molimo Monene efandaki (na litondi ya Nguya
na Ye) kati na Yesu Klisto, oyo azalaki Mongombo ya Nzambe,
ekómaki mosuni pe efandaki na mokili, mpo na kotalisa Liloba.
Yesu azalaki Liloba. Biblia elobi bongo, Santu Yoane, mokapo
ya 1. Pe Liloba ezalaki komonana te. Sikawa bóyoka malamu.
Liloba ezalaki komonana te kino ete Ékómaki mosuni, na sima
nde Liloba ekómaki komonana.
254 Na nzela na liwa na Ye ya mbeka na Kalvari, pe lisekwa na
Ye, etiaki na esika esengeli Lingomba na Ye na mosanda wana,
ete Nzambe moko oyo amonanaka te ákoka koya kati na moto pe
kosala ete Liloba ékóma komonana. Oh! la la! e—elingaki kozala
malamu soki losambo na ngai bakokaki kososola yango. Soki
bokokaki komona, baninga na ngai, Nzambe oyo amonanaka te
akómi komonana!

Sikawa bóyoka. Tóyekola yango lisusu sikawa.
255 Nazalaka ntango nyonso na mposa ya kokota na losambo
moko, nazalaka na mposa makasi ya komona yango, nabanzi,
oyo nakoki kokota na ekuke ya sima, na ekuke ya liboso, ata
wapi, kobwaka miso na eyanganelo pe komona losambo moko
oyo ebongi be, makambo nyonso na molongo. Lisumu ekoki
koumela kuna te; te, Molimo akobimisa yango na mpwasa,
bomoni. Ekoki koumela te. Ndakisa Anania ná Safira, bo—
bokoki kosala yango te. Lisumu moko ekozala na—na etónga
yango te. Te, misie. Bomoni, Molimo akoloba yango mbala moko
boye. Ata ezalaki likambo nini, ata ya moke ndenge nini, ekosila.
Komona basi pe mibali bafandi na nse na Nguya ya Molimo
Mosantu, Molimo ya Nzambe ezali kosala na ndenge ebongi be,
kosaláká yango. Soki moto moko asalaki likambo moko ya mabe
kati na losambo, bakokaki te, balingaki kozala…Bakokaki te,
elingaki…Bazalaki koya koyambola yango mbangu liboso na
bango. Molimo azalaki kosimba yango, mpo báyambola yango,
nyonso mibale. Bazalaki koya, koyebisa yango, mpo bazalaki
koyeba noki-noki, ete ekolobama polele. Ya solo. Oyo wana nde
Lingomba ya Nzambe na bomoi. Mwa motema na ngai, ebandi
mpenza konuna sikawa, nazalaka mpenza na mposa makasi ya
koumela pe komona losambo ya ndenge wana. Nakoki komona
yango. Nazali na elikya. Misala ya Nzambe oyo ebongi be, ezangi
lisumu, sikawa, ekokaki kososolama.
256 Sikawa tosengeli kobondela mpo na lisanga ya bato oyo
batelemi awa. Sika, tososoli, soki Likomi oyo ezali solo…Pe
Nzambe ya Likolo, oyo Akokaki kokela esende, kokela mpate-
mobali, kotelemisa mói mokolo mobimba, ngonga ntuku mibale
na minei, kosala ete bato oyo bazalaki na kati ya libeke na
móto ngonga misato bázika te, Akokaki kokanga minoko ya
bankósi, kosekwisa bakufi, kotambola likolo na mai, kozua
mwa mápa pe koleisa bato nkóto mitano, wana ezali Nzambe.
Wana ezali Liloba nde ekómi mosuni kati na bato. Sikawa
moto nyonso asosoli yango? SikawaNzambemoko yango alakaki

ete na ntango ya suka, makambo yango ekosalema lisusu, kasi
Akoki kosala yango te kino ete moto moko ázala oyo Ye akoki
kosalela, kosala na ye. Bomoni eloko nalingi koloba? Sikawa
tóndima yango, na mpiko nyonso, na motema na biso mobimba,
ete ekosalema ndenge wana.
257 Sikawa mwa bato bango oyo batelemi awa, mingi kati na
bango nayebi bango. Nakanisi…na—na—nandimi te, mwasi ya
liboso, oyo atelemi na liboso awa, elenge mwasi oyo, nandimi
te ete nayebi ye. Nayebi Ndeko Way; ná ndeko mwasi oyo
alandi kuna, mwasi ya Ndeko Roberson…to Borders. Mobali
oyo alandi, nayebi ye te. Nasengelaki koyeba mwasi oyo alandi;
nayebi te, nandimi te. Nayebi ye. Iyo, nayebi ye. Pe oyo alandi,
mobali oyo atelemi kuna, soki namikosi te, ezali mwana mobali
yaNdekoDaulton. Pe, na kati yamolongo kuna, nayebi penepene
bato nyonso oyo bazali kuna.
258 Nayebi ata moke te nani azali…nayebi bango te, soki bauti
wapi. Kasi sika, eloko basengeli na yango sikawa ezali nde
libondeli. Bamosusu kati na bango, na ntembe te, likambo yango
elekeli bango, bakoki mpenza kososola yango te.
259 Sikawa, nakolinga ete moko moko na bino átala mwa moke
na ngambo oyo, moko moko na bino baoyo bozali na molongo
ya mabondeli. Soki nakokaki kosunga bino, nalingaki kosala
yango. Bomoni? Pe nazali awa mpo na kosunga bino. Kasi nzela
bobele moko mpo nákoka kosala yango, mpo na kozongisa oyo
Satana asali bino, ezali ete bóndima ngai. Soki mpenza bondimi
ngai, na motemamobimba, ekosalema.
260 Sikawa ezaláká, na mosala na ngai, ezalaki kosala ete
bimononeli éya. Bimononeli ezalaki koya, pe nakokaki koyebisa
bato ntina oyo bayelaki. Pe, bino, bato boni bamóná yango
kosalema? Oh, bino nyonso, bomoni. Ya solo. Iyo, nakoki kosala
yango kino lelo. Oh, ekoki kosalema kino lelo. Na ntembe te. Iyo.
Ya solo.
261 Kasi tobandi kokóma na likambo moko ya monene koleka
oyo wana sikawa. Tobandi komata likolo koleka yango. Bomoni?
Tobandi kokóma na Liloba wana lilobami. Pe Satana asengeli
kotósa. Ekokanga ye pe akoningana te; nasengeli bobele komema
bino bóndima Yango. Bótia ntembe te.
262 Awa, soki bolingi koyeba soki nazali koyebisa bino solo, soki
Molimo Mosantu azali awa. Mwana mwasi wana, nayebi eloko
nini ezali kotambola te epai na mwana mwasi wana. Nayebi
ye te, kasi nayebi eloko oyo ezali kotambola te. [Ndeko mwasi
moko alobi: “Ya solo. Akonzami na milimo mabe. Kokonzama
namilimomabe.”—N.D.E.] Ezali mpenza bongo. Pe azali mpenza
kobundisa ngai na makasi na ye nyonso, kasi asengeli kotika ye.
Yo ndima yango kaka. Kotiela yango ntembe te, ndeko mwasi.
[“Iyo, Nkolo. Kotiela yango ntembe te.”] Kotiela yango ntembe
te. Malamu, ndekomwasi. Yo, okokóma…Ekosila.

263 Mobali ya moindo moko azali kotala ngai, oyo atelemi
kuna na molongo. Nayebi yo te, kasi Nzambe ayebi yo. Soki
nayebisi yo bokono na yo, okondima ete nazali mosakoli na Ye?
Okondima yango? Oyei awa mpo na yo moko te. Mwana wana
oyo azali na lopitalo, akobika soki ondimi yango. Ondimi yango
na motema mobimba? Na bongo kende, zonga kofanda na kiti
na yo. Nasakoli Nguya ya Nzambe likolo na mwana yango mpo
zabolo átika ye.
264 Daulton moke azali kotala ngai, oyei awampo na bebé wana.
Bebé yango, elokomoko ezali kotambola te namotolú na ye. Boye
te? Zonga kofanda na esika na yo, ndima yango, pe ekosila.
265 Nazali kotala ndeko mwasi mosusu oyo afandi kuna, ezali
Mme Stricker. Mme Stricker, nasololi na yo te eleki basanza.
Nayebi ata moke te ntina oyeli awa. Ondimi ete Nzambe
akoki koyebisa ngai mpasi na yo? Ekosunga…?…bino nyonso
bóndima? Oyei awa mpo na mwana wana, oyo eloko moko ezali
kotambola malamu te na lokolo na ye. Lisusu, ozali kobondela
mpo na moninga moko na Afrika. Ezali mpenza ya solo. Wana
ezali YANGO ELOBI NKOLO. Sikawa soki ezali ya solo, Mme
Stricker, tombola loboko. Bomoni?
266 Azali awa, bomoni. Kasi mo—mosala wana ekozaláká ntango
nyonso, kasi mosusu ye oyo. Bóndima sikawa! Bótia ntembe te.
Moto moko te kati na bino átia ntembe. Soki natie yo maboko,
pe nasengi ete likambo oyo ésalema, ekosalema. Likambo bobele
moko, ezali kaka lokola kondima Liloba na Nzambe. Likambo
bobele moko, soki ondimi Yango te, ekosalema te. Soki ondimi
Yango mpenza, esengeli kosalema. Mpamba te, likambo moko
esalemaki na mpokwa mosusu wana, pe nayebi ete bobele
Nzambe yango, oyo akokaki kokela, akokaki kosala yango.
Malamu.
267 Nalingi ete bino nyonso bógúmba mitó. Bino nyonso na
mabondeli. [Ndeko Branham alongwe na eteyelo, mpo na
kobondela mpo na bato oyo bazali na molongo—N.D.E.] Sikawa,
molingami ndekomwasi, zabolo wana ayebi te…?…

Yo zabolo oyo okangi Sharon, mwa mwana mwasi kitoko
oyo!
268 Bobele Nzambe yango, Oyo apesaki ngai emononeli yango na
butu mosusu wana, na ntina na zabolo oyo akangamaki, alobaki:
“Na bosembo nde okoki kokanga ye.” Pe na bosembo na motema
na ngai mpo na mwana oyo, nayei, Nkolo, kosenga mawa pe
bolamu na Yo, mpo na ye.
269 Satana, nakangi yo. Na Nkombo na Yesu Klisto, tika mwana
oyo. Makanisi pe lisosoli na ye ekozongela ye, na ndenge
elongobani. Na bongo, Liloba esili kolobama, ekosalema pe
bongo, na Nkombo na Yesu Klisto.

270 Nkolo Nzambe, mpo na Ndeko na ngai Way, tika ete Nguya
ya YesuKlisto ékanga nguya ya zabolo oyo ekangi ndeko na ngai.
Pe kangola ye, na Nkombo na Yesu Klisto.
271 Nzambe, mwa mwasi oyo akozala lokola oyo ya liboso ya
koya awa, kati na mwa bampóso oyo, soki eloko moko esalemi
te mpo na ye. Azali mwasi ya ndeko na ngai, Ndeko Roy. Nkolo
Yesu, pesa ngai makasi sikawa. Yo Moto opesaki emononeli
yango, Ozangaka kokokisa yango te. Ezangaka kokokisama te.
272 Yo molimo ya zabolo, oyo okangi ndeko na ngai ya mwasi,
nakangi yo. Na Nkombo na Yesu Klisto, tika ye. Esili kolobama,
na bongo tika ete ésalema! Malamu.
273 Na Nkombo na Nkolo Yesu, nakangoli ndeko na biso
ya mwasi na ba-mpasi na ye. Na Nkombo na Klisto Oyo
alakaki, pe apesaki elaka: “Soki olobi na ngomba oyo.” Tika ete
ésalema, Nkolo.
274 Natieli mwasi oyo maboko, nazali koyoka epakweli ya
Molimo Mosantu na kati na losambo, natieli ye maboko, na
Nkombo na Yesu Klisto, mpo ábika na bokono. Na…Tika ete
ésalema, mpo esili kolobama. Amen.
275 Natieli mwanamwasi oyomaboko, JoAnn, Otii na likanisi na
ngai ndakisa yamwanamwasi Moklisto. Nakangoli ye na ntongo
oyo, na eloko ya nkanza oyo. Na Nkombo na Yesu Klisto, tika ete
bosenga na ye ékokisama.
276 Nkolo Nzambe, natieli Ndeko mwasi Thoms maboko,
bolóngani ya ndeko na ngai molingami. Eloko na nkanza oyo
akangi ye, tika ete eloko yango nde ékangama. Na Nkombo na
Yesu Klisto, tika ete ákangolama.
277 Natieli ndeko na ngai yamwasimaboko. NaNkombo naYesu
Klisto, Mwana na Nzambe, tika ete nguya ya moyini ékangama.
Pe, tika ete ndeko na ngai yamwasi ákangolama, banda lelo.
278 Natieli ndeko na ngai ya mobali maboko, kokokana na
Liloba na Nzambe. Tika ete zabolo oyo azalaki koniokola pe
kotungisa ye, átika ye. NaNkombo na YesuKlisto. Amen.
279 Mpo na bosenga ya ndeko na ngai ya mwasi, nasengi ete
Ókokisa yango, Nkolo. Wana natieli ye maboko, na Nkombo na
Yesu Klisto, tika ete ékokisama. Amen.
280 Mpo na ndeko na ngai ya mwasi, Tata, wana natieli ye
maboko. Na Nkombo na Yesu Klisto, tika ete bosenga na ye
ékokisama. Amen.
281 Na kondima ya pete, Nkolo, atako e—ezali likamwisi, natieli
ndeko na ngai maboko. Na Nkombo na Nkolo Yesu, tika ete
bosenga na ye ékokisama.
282 Natieli Ndeko na ngai ya mwasi Way maboko, oyo ayokelaka
mawa, bato oyo basengelaki namawa. Pe ekomami: “Bakoyokela

bango mawa.” Tika ete mawa oyo azali kosenga, na ntongo oyo,
épesamela ye, na Nkombo na Yesu Klisto. Amen.
283 Nkolo, mwa mama oyo, na motema motutami, nayebi
bosenga na ye, E Yawe Nzambe, tika ete épesamela ye lelo. Na
Nkombo na Yesu Klisto. Amen.
284 Tata Nzambe, mpo na ndeko na ngai ya mwasi, natieli ye
maboko, kokokana na etinda ya Molimo Mosantu, pe na nzela
na emononeli ya butu wana. Tika ete bosenga na ye ékokisama,
na Nkombo na Yesu Klisto. Amen.
285 Tata na Likolo, wana ndeko mwasi oyo azali kopusana awa
mpo na kozua esika na ye, mpo totiela ye maboko. Kokisa
bosenga na Ye, E Nzambe. Na Nkombo na Yesu Klisto, tika ete
ésalema.
286 Tata na Likolo, wana nasimbi loboko ya ndeko na ngai ya
mwasi oyo, tika ete Nguya ya Yesu Klisto ékokisa bosenga na
ye. Amen.
287 Nkolo Yesu, wana nasimbi loboko ya ndeko mwasi oyo, pe
muswále oyo asimbi, tika ete bosenga na ye ékokisama. Na
Nkombo na YesuKlisto, kokisa yango, Nkolo. Amen.
288 Tata Nzambe, na Nkombo na Nkolo Yesu, tika ete bosenga
ya ndeko na biso ya mwasi épesamela ye. Tika ete ázua eloko
asengi. Na Nkombo na Yesu Klisto.

Ndima kaka, ndima kaka,
Nyonso ekosalema, ndima kaka;
Ndima kaka, ndima kaka,
Nyonso ekosalema, ndima kaka.

289 Sikawa liboso ya kosilisa, bópesa ngai lisusu kaka mwa
ntango moke, na ntango na bino. Likamwisi, Nzambe asali
yango. Liboso na biso mpenza, likamwisi euti kosalema. Mpo
bobele ntango nabandaki kokende na molongo ya mabondeli
wana, Eloko moko etombolaki ngai, ndenge mpenza Alobaki ete
ekosala. Bomoni, likamwisi! Bomoni?
290 Pe ntango Molimo ezalaki likolo na ngai ndenge wana,
nakokaki kotala molongo na nse pe komona makambo oyo bato
wana bazalaki na mposa na yango, bomoni. Na bongo, penepene
misato to minei kati na bango, to boni, mpo ékoka kozala
ndangá, litatoli, ete Nzambe alongolaka likabo oyo ezali likabo
ya solo te. Abakisaka nde likolo na yango, Akobaka kotonga na
komata likolo.
291 Sikawa nandimi, na motema na ngai mobimba, ete
bobikisami. Amen. Nandimi yango na nyonso oyo ezali kati
na nga. Na—nandimi yango.
292 Sikawa, Yesu abengi bino ete bóya mpo na lobiko ya molimo.
Soki boyei, bokozua Yango, mpo Alakaki yango. Alakaki yango,
sikawa tótiela yango ntembe te. Kasi tóndima yango na motema
na biso mobimba. Sikawa, bóbundisa yango te, bóyeba bobele

ete esengeli kosalema. Etindami kosalemampenza. Yesu alobaki:
“Loba Liloba oyo. Kotia ntembe te.” Bomoni? Pe Azalaki
mpenza Ye.
293 Pe bimononeli yango, na oyo ngai nayebi, na motema na ngai
mobimba, ata mbala moko te ezángá kokokisama, ata mbala
moko te. Pe na butu wana, Alobaki, na ba…emononeli wana
oyo nayebisi bino, liboso na Nzambe Oyo natelemi, yango ezali
ya solo, bomoni. Amonaki ndenge nyoka wana ekangamaki.
Alobaki: “Osengeli kozala na bosembo koleka.”
294 Yango nde oyo nazali koluka makasi, kozala na bosembo
koleka. Pe moto nyonso oyo azalaki koya na ntongo oyo,
namekaki kokanisa: “Soki ézalaki nde mama na ngai (mpo na
basiwana), soki oyo afandi kuna azalaki ndeko na ngai yamwasi,
soki oyo afandi kuna azalaki ndemwasi na ngai, tomoko na bana
na ngai nde afandi kuna, bongo soki ezalaki bango?” Nazalaki
koluka komitia na esika na bango, mpo názala na bosembo. Pe
soki botalaki malamu, bobele mpenza…
295 Nawuti…esalemi ete makambo yango ezongeli ngai na
makanisi. Mokolo mosusu wana, ntango nazalaki na Californie,
nazalaki na dejeuner wana ya Bato ya Mombongo. Nakanisi ete
nazali na yango awa. Nandimisami mpenza. Nazalaki kotala
yango eleki mwa ntango, lisakoli oyo epesamaki. Yango oyo,
awa. Epesamaki sima na kotelema pe koteya liteya moko ya
makasi. Pe bato mosusu bazali awa na ntongo oyo; Ndeko Roy
Borders, azali moko na bato oyo bazalaki kuna, nabanzi, nayebi
te soki Roy azali wapi, azalaki ya kofanda awa, iyo; azalaki wana
ntango yango esalemaki, ná bamosusu mingi oyo bazalaki wana.
Na ntango, elenge mobali moko oyo azalaki Batiste, ezalaki
cousin ya Jane Russell, vedette ya cinema; moto nyonso oyo
alingi koya na dejeuner yango akoki koya. Pe ntango nasilisaki
koloba, elenge mobali yango apusanaki pe azingaki ngai loboko,
pe alobaki yango.
296 Ntango nakitaki na etumbelo moko mpo na komata na
mosusu, mpo na koloba na eyanganelo, oyo ezalaki na bato
nkama na nkama. Pe nazalaki koloba na—na emission moko oyo
eyokanaki na etúka mobimba na ngonga ya libwa na mpokwa
oyo elandaki. Boye bazalaki kotia yango na bande. Pe ntango
oyo…Nakitaki na etage oyo elandi, mpo na koloba lisusu, na
bato oyo bazalaki kuna. Pe moko na bibongiseli ya minene
babengisaki moko na bato na bango ya minene, azalaki kuna, pe
azalaki kotelemelaNsango, bomoni, azalaki koloba…
297 Nazalaki kolobela ndenge nazalaki na Phoenix, mwa mikolo
liboso na yango, ndenge namonaki mbuma ya ndenge na ndenge
ebotaki na nzete moko. Namonaki na nzete moko ya malala,
ezalaki na pamplemousse, ndímo ya ngai, pe nabanzi ba-
mandarine, ná ba-tangerine, pe mbuma ya ndenge na ndenge
ezalaki kokola elongo, mpo ezali nzete ya ndímo. Kasi nalobaki:

“Ebimisaka fololo mobu na mobu pe ebotaka mbuma ya sika.
Kasi ezali bobele na bitape na yango ya ebandeli; soki ebot-…
soki nzete yango moko mpenza eboti etape mosusu, ekobimisa
mbuma ya lolenge moko na oyo ezali na mobímbi. Kasi banzete
mosusu oyo ezali kobota mbuma na yango, atako ezali kobika
na—na bomoi ya nzete oyo.” Nalobaki: “Ezali lokola bibongiseli
oyo etiami na Mobímbi. Yesu alobaki: ‘Nazali Mobímbi.’ Pe
mbala nyonso Mobímbi yango ekobimisa etape, ekozala mpenza
lokolaMobímbi. Bomoni, ekobotambuma ndengemoko.”
298 Bongo, motei monene yango, ya ebongiseli ya Pantekotiste ya
monene koleka oyo tozali na yango, azalaki ya kotelema wana,
atelemelaki Yango, bomoni, alobaki ete ngai nalingaki koloba
yango mpenza bongo te.
299 Kasi nabandelaki pe nalobaki: “Nalingaki koloba yango
mpenza bongo, bomoni. Nalobaki ya solo mpenza! Nalongoli
eloko moko te.”
300 Mokolo mosusu wana ntango nalobelaki bitumbelo wana,
nayebaki te, namóná yango naino na histoire te. Nalobá naino
likambo moko te, na etumbelo, na nse na epakweli, bongo
násengela kolongola yango. Sikawa, bokobi kobenga yango
Momboto Na Nyoka, to nyonso bolingi, ata Mateya nini, to,
Mwasi Ya Ndumba Monene, oyo bato mingi batelemelaka. Bóya
kaka, pe…Mpo na nini boya epai na ngai ná Makomi na yango
te? Bomoni? Bóyeba soki ezali solo.
301 Mobali yango apusanaki, ayambaki ngai, alingaki koloba…
Alobaki: “Ndeko Branham, ezali mpo na kotuka te, kasi ekokaki
kozala mokapo ya 23 ya Emoniseli. Oyebi, kobakisa Buku
mosusu. Na ntembe te,” alobaki, “elingaki kozala malamu te, na
ntembe te, tosengeli kobakisa eloko moko te likolo na Yango.” Pe
bobele ntango abandaki koloba bongo, abandaki koloba minoko
ya sika. Nzokande elenge mobali yango ayebaki te eloko nini
koloba minoko ya sika elakisi.
302 Pe bobele na ntango asalaki yango, Française moko ya
Louisiane azalaki liboso na ngai, alobaki: “Ezali na ntina ya
kolimbolama te. Ezalaki Français ya solosolo.”

Pe mobali moko na ngámbo oyo atelemaki pe alobaki:
“Ezali solo.”
303 Pe kuna na sima mpenza, molimboli moko ya O.N.U., azalaki
kuna, apesaki nkombo na ye, akómaki naino kuna te. Alobaki:
“Malamu mpenza. Ezali solo.”
304 Pemakambo basangisaki yango oyo. Pemokomoko na bango
akomaki ndengemoko, ntango bakutanaki, mokomoko na baoyo
bapesaki ndimbola na yango, ndengemokompenza.
305 Pe Français wana, moto ya mibale awa, akomaki yango,
mpo ye moto azalaki kokoma makambo ya liyangani yango. Oyo
akomaki yango oyo. “Ngai, Victor Le Doux, nazali Français

ya makila mpenza, Moklisto oyo abotámá mbala ya sika, oyo
atondisámá na Molimo Mosantu. Nafandaka na 809 North King
Road, Los Angeles 46, nasambelaka na Bethel Temple, Arnie
Vick nde mokengeli na biso;” motei ya Pantekotiste, losambo ya
Pantekotiste oyo eleki monene na Los Angeles. “Ndimbola ya
lisakoli na ntina na Ndeko Branham, epesami na Danny Henry,
na Français, mokolo mwa 11 sanza ya mibale na mobu 1961, na
dejeuner ya ba-Hommes d’Affaires Du Plein Evangile; ndimbola
ya solosolo ya lisakoli yango.” Bango nyonso misato balobaki
ezali bongo.

Mpo ete oponi nzela ya nkaka…
306 Bomoni, kotelemela, nasengelaki kotambola ngai moko,
bomoni. Nakoki kososola yango. Mose pe asengelaki kopona.
Bomoni? Atindamaki kosala yango te, kasi asalaki yango.
Bomoni? “Nzela yampasi mingi; o…”Bomoni?

Mpo ete oponi nzela ya nkaka, nzela ya mpasi mingi;
osali…olandi nzela oyo yo moko oponi.

307 Na elobeli mosusu, natindamaki kosala yango te. Nakoki
kokota, kotambola elongo na bamosusu soki nalingi. Kasi
nakangamaki na…nasepeli kokangama na Liloba.

Ozui mokano oyo ebongi pe ya polele, pe ezali
NZELA NA NGAI.

308 Soki botali malamu, eléndisami pe etiami mokolóto. Soki
botali malamu, ekomamaki na Français, oyo; elobami na
Français, verbe liboso ya adverbe, bomoni.

Na ntina na mokano ya motuya oyo, eteni monene
mpenza ya Likolo ezali kozela yo.

309 Sikawa, yango nde nazalaki komituna, “Ntango nakokufa,
ekosalema…?” Bongo esalemaki ete nákanisa: “Likolo
ekabwani na biteni ya ndenge na ndenge mpo na biso kuna
na likolo te; Likolo ezali Bokonzi ya Likolo oyo ezali na kati na
biso, oyomoto azali kozela.” Bomoni? Sikawa bótalamalamu:

Ozui mokano ya nkembo mpenza!
Oyo, na yangomoko, nde eloko oyo ekopesa pe ekosala

ete elonga monene mpenza ékokisama kati na bolingo
na Nzambe.

310 Hmm. Bomoni, biso tokoki koloba yango: “Kati elonga
monene mpenza kati na bolingo na Nzambe,” kasi na Français
ekozala “bolingo na Nzambe.” Ezali lokola Allemand to monoko
mosusu, bomoni, bazuaka…batiaka verbe liboso ya adverbe.
311 Sikawa bososoli koya na Yaladene elingaki koloba nini?
Tokómi awa sikawa. Tókatisa sikawa. Tótikamaseki. Tókatisa na
ngámbo mosusu sikawa, mpamba te nyonso wana ezali ya biso.
Nyonso ezali ya biso. Bimononeli yango ezangaka kokokisama
te. Ekoki kozanga kokokisama te, mpo eutaka epai na Nzambe.

Nandimi yango na oyo nyonso ezali kati na ngai. Tozali
ba-mercenaire te oyo bakokima, kuna na bilíki. Tokokatisa
Yaladene, bokabwani. Nzambe afungoleli biso Bilembo oyo ezali
na sima ya Buku! Tika ete tókota sikawa na esika oyo ya nkembo,
mpo Yosua akabolelaki libota libúla na bango, oyo Nzambe
atikeláká bango.
312 Pe soki botali malamu, bamama ya Baebele wana, ntango
bazalaki kokóma na mpasi ya kobota pe ntango bazalaki kobota
ba tata ya mabota wana…(Nakolobela yango, moko na mikolo
oyo, soki Nkolo alingi.) …pe babotaki bampaka wana; ntango
azalaki kotánga nkombo na bango, na mpasi ya kobota, azalaki
pe kotia bango na esika na bango mpenza na kati na bokonzi.
Oh! la la!
313 Mpémela ezali—ezali likamwisi. Bomoni, o—okoki mpenza
kososola yango te. Kasi epemelami, pe Nzambe akomema yango
kino na esika na yango, na—na ntangompenza oyo okanisi te.
314 Sikawa, soki neige ekwei mingi te, tokoki, soki Nkolo
alingi, lomingo ekoya, nalingi kolobela Boklisto Kotelemela
Losambo Ya Bapakano. Pe ekozala malamu ete, bóya na nkasa,
eloko nyonso bolingi, mpo na kokoma Liteya. Mateya mosusu
ekoteyama na mpokwa ya lelo, ndeko…nabanzi, bandeko
mosusu awa nde bakoteya. Nalingaki kotikala awa, kasi nayebi
ete bato mingi balingaki kotikala, pe balobi ete neige ekokweya
lisusu na sima ya nzanga oyo, ekozipa banzela oyo ememaka awa,
uta na Georgie pe bisika ndenge na ndenge. Boye ngai…soki
Nkolo alingi, lomingo ekoya, nalingaki kolobela se Liteya moko
yango nampokwa ya lelo, kasi nakozelisa yango kino na lomingo
ekoya. Na bongo, Nzambe ázala na bino.
315 Nandimaka ete Yesu Klisto azali Mwana ya Nzambe na
bomoi, abotamaki na mongondo, akumbamaki, Nzambe kati
na libumu, mongombo oyo Ye alingaki kofanda kati na yango.
Nandimaka ete, kati na Klisto, Ye azali Nzambe oyo alati nzoto.
Azali Nzambe oyo akómi mosuni. Ntango Tata Nzambe akotaki
kati na Yesu Klisto, Azalaki litondi ya Bonzambe kati na nzoto,
kati na Ye nde litondi mobimba efandi. Nzambe Tata alobaki
Maloba. Yesu alobaki: “Ngai nde Nalobaka te, kasi Tata na
Ngai oyo afandi kati na Ngai, Ye nde alobaka.” Yango wana,
kokokana na yango, Ye lokola akómaki mosuni mpo Ákoka
kokufa, Nzambe afutaki etúmbu mpo na bato, mpo na kosikola
pe komema, pe—pe koya, kosangisa biloko oyo ekelamo na Ye
Moko abungisaki ntango akweyaki, Asikolaki yango na bomoi
na Ye Moko.
316 Boye, na kosikoláká bato yango, ezali mpo Nsango-malamu
na Ye ékende liboso, “Misala oyo Nazali kosala, bino pe bokosala
yango. Bokosala mingi koleka oyo, mpo Nakei epai na Tata.
Sima na ntango moke, mokili ekomona Ngai lisusu te; kasi bino
bokomona Ngai; mpo Nakozala elongo na bino, ata kati na bino,

kino na suka ya mokili.” Sikawa tokómi na ntango ya suka.
Klisto azongi na lolenge na Ye ya Molimo Mosantu, na litondi
ya Nguya na Ye, kati na Lingomba, mpo na Ámimonisa. Ezali
komikitisa. Ezali bato ya komikitisa.
317 Soki moto moko azali awa, oyo akoki kozala na libaku
malamu ya kotanga mingi, ntango mosusu ya kosambela na
losambo ya monene, kotika te ete komikitisa ya bato mpamba
oyo ébetisa yo libaku. Omoni? Yango, ezali yango te. “Ebele ya
bato bazalaki koyokaYe na esengo.” Bomoni, ezali ebele ya bato.
318 Sikawa misanda ya bato ezali—ezali ebele. Bato mosusu
bakipaka na bango te, babikaka bomoi ya ndenge nyonso,
bazalaka na balabala, pe bongo na bongo. Baoyo wana te nde
bazalaki koyoka Ye. Pe bato ya likolo wana, bango bazalaki
koyoka Ye te. Ezalaki nde ba—bato ya kati-kati, ebele ya bato,
baoyo bazali bato mpamba kasi balingi kobika bomoi ya peto pe
ya malamu, pe balingi kobika mpo na Nzambe, ezali bango nde
bayokaka Ye.
319 Na bongo, tika ete ngai ná yo tózala bato oyo bakoyoka
Ye lelo oyo, mpo nandimi solo mpenza ete moko na makambo
ya minene koleka, oyo esílá komonisama na mokili, ezali
komonisama sikawa. Amen. Nzambe ápambola bino.

Sikawa natiki liyangani na Ndeko Neville. 

